
Б е й н е  к о н ф е р е н ц и я  ф о р м а т ы н -
дағы форум БҰҰ Бас хатшысы Анто-
ниу Гутерриштің,  Канада Премьер-
Министрі Джастин Трюдо мен Ямайка 
Премьер-Министрі Эндрю Холнесстің ба-
стамасымен өтті. Аталған жиын COVID-19 
індетінің салдарын жеңілдету және дағда-
рыстан кейінгі қайта қалпына келтіру жұ-
мыстарына халықаралық іс-қимылдарды 
жұмылдыруға арналды.

Теңізге шығатын жолы жоқ дамушы 

елдер тобының төрағасы ретінде сөз 
сөйлеген Қасым-Жомарт Тоқаев әлемдік 
қоғамдастықтың назарын індеттің салда-
рына аудара отырып: «Пандемия барлық 
мемлекеттердің дамуына қауіп төндірді. 
Әсіресе сыртқы қаржыландыруы, сауда 
және инвестициясы азайған теңізге шыға-
тын жолы жоқ дамушы елдерге оның зар-
дабы көбірек тиді», – деді. 

Осы орайда Мемлекет басшысы дамушы 
елдердің сыртқы қарыздарды және «цифр-
лық теңсіздікті» жою, таза ауызсуға, жа-
сыл және заманауи агротехнологияларға 
қолжетімділікті қамтамасыз ету пробле-
маларын шешу үшін халықаралық іс-әре-
кеттерді жұмылдыруға шақырды.

Қасым-Жомарт Тоқаев Қазақстанның 
«БҰҰ-ның гуманитарлық көмек көрсету-
дің жаһандық жоспарын» іске асыруға 

және коронавирусқа қарсы күрес бары-
сында бірқатар шет мемлекетке жасаған 
гуманитарлық қолдауын ерекше атап 
өтті. Мемлекет басшысы еліміздің жаһан-
дық азық-түлік қауіпсіздігін қамтамасыз 
етуге, қақтығыстарды реттеуге және бей-
бітшілік орнатуға бейілді екенін нақты-
лады.

Форумға Германия, Франция, Оңтүстік 
Африка Республикасы, Жапония, Италия, 
Ұлыбритания, Пәкістан, Қырғызстан, 
Беларусь, Сауд Арабиясы және басқа 
да мемлекеттердің көшбасшылары, Ха-
лықаралық валюта қоры, Экономикалық 
ынтымақтастық және даму ұйымы, Дү-
ниежүзілік банк жетекшілері, сондай-ақ, 
бірқатар халықаралық қаржы институты-
ның басшылары қатысты.

СЕРГЕКТІК 
–САҚШЫЛАРДЫҢ СЕНІМДІ СЕРІГІ

Еліміздегі Төтенше жағдайға, коронавирус 
пандемиясына байланысты жарияланған ка-
рантин полиция қызметкерлеріне де аз күш 
салған жоқ. Таяуда күні-түні қалтқысыз еңбек 
етіп жүрген ел сақшыларының жұмысымен 
жете танысу үшін рейдке шықтық. Біз бұл жолы 
ҚР ІІМ Нұр-Сұлтан қалалық ПД Әкімшілік по-
лиция басқармасының арнайы жасақ қызмет-
керлерімен бірге елордадағы жол қауіпсіздігін 
бақыладық. 

Пилоттық жобаның берері мол 
Қарағанды қаласында қоғамдық қауіпсіздік-

ті қамтамасыз етуде сервистік тәсілді енгізу 
бойынша пилоттық жобаны іске асыратын 
ведомствоаралық жұмыс тобымен кезекті он-
лайн-кездесу өтті.

3-бет

А. Мамин: ТМД елдерінің 
дербестігін күшейту қажет

ҚР Премьер-Министрі Асқар Мамин бейне-
конференция байланысы режимінде Тәуелсіз 
Мемлекеттер Достастығы (ТМД) Үкімет басшы-
лары кеңесінің (ҮБК) отырысына қатысты.

Қ а з а қ с т а н  П р е з и д е н т і 
COVID-19 пандемиясы тұсын-
да және одан кейінгі кезеңде 
дамуды қаржыландыру» ат-
ты жоғары деңгейде өткен 
шараға қатысты.

2-бет

Ержүрек Ербол
Кімнің болса да қара басы тұрмақ, мүлкіне 

қауіп төне қалса жанұшырып іздейтіні – 
учаскелік инспектор. 

Әсел ЖАҚСЫБАЙ,
Нұр-Сұлтан 
Ел Президенті Қ.Тоқаевтың шұғыл, дер кезінде шешім қабылдап, 

карантин жариялауының арқасында күн санап өршіген індеттен 
халықты мейлінше құтқару басты жолға қойылды. Сөйтіп қоғам-
дық тәртіпті аса қатаң сақтауды күшейту – тосқауылдың негізгі 
тетігі бола алды. Медицина қызметкерлерінің тынымсыз тірлігіне 
қосыла, полицейлер, құтқарушылар, әскери қызметшілер және 
ішкі істер органдарының медицина қызметкерлері тосқауыл 
бекеттерінде қарқынды жұмыстар атқарды. Тұтастай тіршілікті 
қамтамасыз етудің маңызды нысандары, медициналық мекеме-
лер мен карантиндік аймақтар тұрғындар қауіпсіздігі үшін 78 
тәулік бойына қатаң бақылауда болды. 

– Жалпы айтқанда, карантин кезіндегі құқық бұзушылықтың 
көбеюіне, ең алдымен, ұрлыққа, тонауға, талан-таражға салуға, 
биліктің заңды талаптарына бағынбауға жол берілмеуі мақсатын-
да полицияның барлық құрамы жұмылдырылды. Полициямен 
бірге қатары тез арада ұлғая түскен Ұлттық ұлан жасақтарының 
еңбектері ұшан-теңіз. Өзін-өзі оқшаулау және шектеу тәртібі 
кезеңінде қабылданған тиісті шаралардың нәтижесінде елдегі 
қылмыс 26%-ға азайды. Тәулік бойғы жұмыс режімімен өткен 78 
күннің әрбір қызметкер үшін 7-8 жылдай ұзақ көрінгені айтпаса да 
түсінікті, - деді ішкі істер министрі Ерлан Тұрғымбаев.

(Жалғасы 5-бетте)

Аспан асты елінен бастау алған аты шулы 
«аждаһа» дүние жүзі тірлігіне түрлі өзгерістер әкел-
ді. Олардың арасында біздің ел де дәл бүгінгі күнге 
дейін бірталай қиындықтарды еңсерді. 

Қасым-Жомарт Тоқаев жоғары 
деңгейдегі форумға қатысты

Жұдырықтай жұмылдыртқан 78 тəулік 5-бет

7-бет

2020 жылғы 9 маусымда сағат 16.00-де Қазақстан Республикасы Ішкі істер министрі Ерлан 
Тұрғымбаевтың халықпен есеп беру кездесуі өтеді.

Министрге сұрақтар мен ұсыныстарды «Polisia.kz» ведомстволық медиа порталы арқылы «Сұрақ/
жауап» арнайы бөліміне, Call-орталығының телефондарына: 8(7172)72-20-92, 72-22-59, 71-52-31 
немесе qriim_mvdrk@polisia.kz электрондық мекен-жайы бойынша жіберуге болады.

Есеп беру кездесуі онлайн режимде Facebook, Instagram және ВКонтакте әлеуметтік желілерін-
дегі Министрліктің ресми парақшаларында, Youtube арнасында тікелей эфирде жүргізіледі.

Сұрақтар ағымдағы жылдың 9 маусымына дейін қабылданады.ХА

ИСПАНИЯ

БАЗАРЛАР АШЫЛДЫ
Көкөніс пен жеміс-жидек сатып 

алуға келгендердің қарасы қалың. 
Десе де, тұрғындар әлеуметтік 

арақашықтықты сақтап, санитарлық 
талаптарды сақтауда. 

Айта кетейік, бұған дейін Испания 
премьер-министрі елдегі төтенше 
жағдай режимін 21 маусымға дей-
ін ұзартуды ұсынған еді. Үкімет осы 
шектеу шарасынан соң тұрғындардың 
жүріп-тұруына кедергі бола алмаймыз 
деп отыр. 

Бүгінде Испанияда коронавирусты 
286 мыңнан астам адам жұқтырған.                        
27 мың адам індеттен ажал құшты.

24kz

ҚЫТАЙ
ЖАҢА НҰСҚА 

ТАНЫСТЫРЫЛДЫ

DJI компаниясы MAVIC AIR құрылғы-
сының жаңа нұсқасын таныстырды. 
Атап айтатын болсақ, жиналмалы 
Mavic Air квадракоптерінің екі нұсқа-
сы шығарылды. 

«Қытайлық DJI карантин режимі-
нен шыға салысымен, жаңа өнімін 
көпшілікке таныстырды» деп хабар-
лайды Atameken Business. Компания 
мамандарының мәліметінше, жаңа 
нұсқа ақылдырақ әрі қауіпсіз. «Mavic 
Air - 2» жаңартылған түсіру датчигімен 
жабдықталған, онымен қоса аппаратқа 
орнатылған камера 12 МП-ге дейін су-
ретке түсіріп, 48 МП –ге дейінгі мүмкін-
дікте видео түсіре алады. Бұл жайында 
The Verge порталы хабарлады. АҚШ – та 
дронның ресми сатылымы мамырдың 
соңына белгіленген. Бастапқы бағасы – 
799 доллар көлемінде. Ал Fly More атты 
кеңейтілген нұсқасы үшін $988 доллар-
дан қағылуға дайын болыңыз.

inbusiness.kz

АҚШ
ҚОЛАЙЛЫ ЖЕР АЗАЮДА

Жер бетінде ауа температурасының 
көтерілуі көптеген аумақты адамның 
өмір сүруіне жарамсыз етуде. 

Science Advances журналында жария-
ланған Американың ғылымға жәрдем-
десу қауымдастығы мамандарының 
зерттеуі осыны көрсетіп отыр.

Зерттеу авторларының түсіндіруінше, 
Цельсий шкаласы бойынша 46 градус 
температура ғаламшарда өмір сүретін 
көптеген тіршілік иелері үшін шекті 
болып табылады. Осы температура, 

ең болмағанда бір градусқа көтерілген 
кезде тер шығу жүйесі денені салқында-
тып үлгермейді, бұл организмнің өлуіне 
әкеліп соқтырады. 

Дегенмен ғалымдар Үндістан, 
Пәкістан, Мексика, АҚШ және Парсы 
шығанағы елдерінің кейбір аумақтарын-
да шекті температураның өсуі әлсін-әл-
сін тіркелетіндігін атап өткен. 

Егер климаттың жылу процесін ерте-
рек тоқтатпаса, осындай өңірлер халқы 
тығыз қоныстанған Еуропада да туында-
уы мүмкін.

24kz

Қазақстан Үкіметінің басшысы COVID-19 
т а р а л у ы м е н  к ү р е с у ,  э к о н о м и к а н ы 
тұрақтандыру, өндірістің жаңа құрылы-
мын қалыптастыру, тұрғындар мен биз-
несті қолдау бойынша Қазақстанның 
қабылдап жатқан шаралары туралы ха-
барлады. Бұл ретте ол ұлттық экономика 
деңгейінде ғана емес, тұтас ТМД аясында 
да дағдарысқа қарсы шараларды қабыл-
дауды одан әрі жалғастырудың қажетті-
гін атап өтті.

ҚР Премьер-Министрі ұлттық экономи-
ка аясында да, сондай-ақ бүкіл Достастық 
форматында да дағдарыс көріністеріне 
қарсы тұрақтылық буферлерін ұжымдық 
қалыптастыруды ТМД үшін негізгі міндет 
ретінде атады. Бұл тұрғыда Үкімет басшы-
сы 2030 жылға дейінгі ТМД экономикалық 
даму стратегиясын әзірлеу бойынша 
жасалып жатқан жұмыстарды атап өтті. 
Онда сауда, өнеркәсіп, энергетика, көлік, 
инфрақұрылым, агроөнеркәсіп кешені, 
шағын және орта бизнес, цифрландыру 
және басқа да ынтымақтастық салалары 
қамтылған. 

«Қалыптасып отырған динамиканы 
ескере отырып, елдеріміздің өзін-өзі 
қамтамасыз ету факторын күшейту қа-
жет. Ең алдымен, бұл азық-түлікпен 
қамтамасыз ету мәселелеріне қатысты. 
Біз өнімдерді жеткізудің тұрақтылығы аз 
және географиялық бытыраңқы тізбегіне 
тәуелділікті төмендетуіміз керек», — деді 
А. Мамин.

Премьер-Министр Достастық елдерінің 
пайдасы үшін тауарлар мен қызметтер 
саудасының ірі экспорттық және импорт-
тық ағындарын қайта бағдарлау жөнінде 
шаралар қабылдаудың, сыртқы және ішкі 

инвестицияларды, алдыңғы қатарлы тех-
нологияларды тарту жұмыстарын күшей-
тудің, транзиттік саудадағы кедергілерді 
жүйелеудің және оларды азайтудың, 
ТМД-ға қатысушы елдердің экономика-
сының бәсекелестік артықшылықтары 
негізінде өндірістік процестерді өңірлен-
дірудің қажеттігін атап өтті.

Сонымен қатар отырысқа Әзербай-
жан Премьер-Министрі Али Идоят оглу 
Асадов, Беларусь Премьер-Министрі 
Сергей Румас, Молдова Премьер-Ми-
нистрі Ион Кику, Ресей Премьер-Ми-
нистрі Михаил Мишустин, Тәжікстан 
Премьер-Министрі Кохир Расулзода, 
Өзбекстан Премьер-Министрі Абдулла 
Арипов, Армения вице-премьер-мини-
стрі Мгер Григорян, Қырғызстан ви-
це-премьер-министрі Эркин Асрандиев 
және Түрікменстан министрлер кабинеті 
төрағасының орынбасары Рашид Мередов 
қатысты. 

Отырысқа қатысушылар ТМД аясын-
дағы экономикалық өзара іс-қимылдың 
өзекті мәселелерін, COVID-19 коронави-
рус инфекциясының таралуымен күрес 
жөніндегі бірлескен күш-жігер, сондай-ақ 
2030 жылға дейінгі ТМД экономикалық да-
му стратегиясының жобасын талқылады.

ТМД ҮБК отырысының қорытындысы 
бойынша қарулы күштер байланысының 
бірлескен (біріктірілген) жүйесі туралы, 
ТМД Желілік университетін құру және 
іске қосу туралы келісімдер, 2030 жылға 
дейін көлік, жастар саясаты, туризм, 
спорт, мәдениет және т. б. салалардағы 
ынтымақтастық стратегиясы және басым 
бағыттар туралы шешімдер қабылданды. 

ҚР Премьер-Министрі Асқар Мамин бейнеконференция байланысы режимінде 
Тәуелсіз Мемлекеттер Достастығы (ТМД) Үкімет басшылары кеңесінің (ҮБК) 
отырысына қатысты.

А. Мамин: ТМД елдерінің 
дербестігін күшейту қажет

Қазақстан Республикасы Ақпарат және 
қоғамдық даму министрлігі 2020 жылғы 25 
мамырда Мемлекет басшысының «Қазақстан 
Республикасында бейбіт жиналыстарды 
ұйымдастыру және өткізу тәртібі туралы» заңға 
қол қойғанын хабарлады.

«Заң алғаш ресми жарияланған күннен кейін 
күнтізбелік он күн өткен соң қолданысқа енгізіледі. 
Заң 2020 жылғы 26 мамырда жарияланды, сәйкесін-
ше 2020 жылғы 6 маусымда күшіне енеді» делінген 
хабарламада. Мәліметке сай 2020 жылғы 6 мау-
сымға дейін «Қазақстан Республикасында бейбiт 
жиналыстар, митингiлер, шерулер, пикеттер және 
демонстрациялар ұйымдастыру мен өткiзу тәртiбi 
туралы» 1995 жылғы 17 наурыздағы Қазақстан Ре-
спубликасының Заңы өз күшінде қалады. Осыған 
байланысты бейбіт жиналыстар туралы хабарла-
малар мен келісуді алу туралы өтініштерді жолдау 
«Қазақстан Республикасында бейбіт жиналыстар-
ды ұйымдастыру және өткізу тәртібі туралы» заңы 
күшіне енгеннен кейін мүмкін болады.

Жаңа заң 
күшіне енеді

Тоталитаризмнен зардап шеккен көп-
теген ұлт өкілдері үшін қазақ жері құтты 
мекенге айналды. Ата-бабаларымыздан 
дарыған қайсарлық пен төзімділіктің 
арқасында қатаң сыннан абыроймен өтіп, 
біртұтас ұлт ретінде бірігуге мүмкіндік 
алдық. 

Бүгінде республика өңірлерінде «Қазақ 
халқына – мың алғыс» монументтері 
орнатылған. Бұл – қазақ жұртының ақ 
пейілі мен даналығына деген шексіз риза-
шылықтың белгісі, – деді Президент. 

Мемлекет басшысы тарихи әділдікті 

қалпына келтіру жұмыстарын аяқтап, са-
яси қуғын-сүргін құрбандарын ақтау үшін 
арнайы мемлекеттік комиссия құруды 
тапсырды.

Біз жазықсыз жазаланғандардың әрқай-
сысын есте сақтау арқылы ғана кемел ке-
лешекке жол ашамыз. Болашақтың берік 
негізі Тәуелсіздіктен бастау алады. Өткен 
ғасырдағы ең қилы кезеңнің бірінде жа-
зықсыз жапа шеккендердің рухына тағзым 
ету – баршамыздың перзенттік борышы-
мыз, – деді ол.

Бұл туралы мемлекет басшысы Қасым-Жомарт Тоқаев Саяси қуғын-сүргін және 
ашаршылық құрбандарын еске алу күніне орай жасаған үндеуінде айтты.

Мемлекеттік комиссия 
құрылады

1 маусымнан бастап Нұр-Сұлтан қ. барлық қала 
маңы бағыттары қатынай бастайды. Қалалық 
бағыттар 12 мамырдан бастап жүрді. Қоғамдық 
көлік сағат 06:00-22:00 аралығында жүреді. 

Автобустар әдеттегідей дезинфекцияланады. 
Жүргізушілер қауіпсіздік шараларын сақтайды: 
бетперде тағады, қолғап киеді және антисептик 
пайдаланады. Санитарлық нормаларды сақтау, 
яғни бетперде тағу жолаушылардан да сұралады. 

ҚР Бас санитарлық дәрігерінің 10 мамырдағы Қа-
улысына сәйкес жолаушыларға қоғамдық көлікке 
бетпердесіз кіруге болмайды. Қаулының орында-
луын көліктік бақылау департаментінің қызметкер-
лері бақылайды. 

Олар қоғамдық көліктегі санитарлық нормалар 
туралы түсіндіру жүмыстарын жолаушылармен 
күнделікті жүргізеді. Жолаушы бетперде тағудан 
бас тартқан жағдайда автобустан түсу сұралады. 
Жүргізушілерге автобустағы жүктеме 50%-дан  ас-
пауы керек деген талап сақталады.

 Жол ақысын қолма-қол ақшасыз жүргізу қажет. 
Ол үшін көліктік карта, балама төлем түрлері қара-
стырылған – SMS, QR-код және мобильді қосымша-
лар. Естеріңізге саламыз, 28 наурыздан бастап қо-
сымша тарифтер енгізілді. 18 жасқа дейінгі балалар 
көліктік картамен елорданың қоғамдық көлігінде 
тегін жүреді.

Қала маңы 
бағыттары жанданады

Түркістандағы жаяу жүргіншілер жолағы 
қызыл түспен боялуда

Түркістан қаласындағы Б.Саттарханов даңғылын-
дағы 10 шақырымды құрайтын веложолды әрлеу, 
бояу жұмыстары жүргізілуде. Алда Тәуке хан 
даңғылы, С. Қожанов, Әмір Темір мен Байбұрт кө-
шелеріндегі 10 шақырым аумақта да осындай істер 
атқарылады.

Сонымен қатар даңғылдағы жаяу жүргіншілер 
жолағы да әлемнің дамыған қалаларындағы жүйе 
бойынша қызыл және ақ түспен сызылуда. Мұн-
дай түстер жол қозғалысы апатының алдын алып, 
көлік иесінің белгіні анық көруіне сеп болады деп 
жоспарланған.

Ерекше жүргіншілер 
жолағы

Елорданың 
жол ережесін бұзатын «еркелері»

Бауыржан БЕРІКҰЛЫ,
Нұр-Сұлтан 

Мамырдың жиырма сегізінші жұлдызы. Алакеуім. 
Дәлірек айтсақ, сағат тілі таңғы 04.30-ды көрсетіп тұр-
ды. Терезеден көз тастап едім, таң құланиектеніп келе 
жатыр екен. Құстардың сайраған ерекше үні құлағыңа 
келеді. Таңғы ұйқының тәттісін-ай! Қанша арбаса да, 
ұйқы – дұшпанға алдырмай, жуынып-шайынып алдым 
да, аз-маз бой сергітпекке таңғы жаттығуға кірістім. 
Кешіккеннен гөрі ерте бара бергенім дұрыс деп сағат 5-те 
далаға шығып, көшеде такси аулап тұрмын. Көшеде көлік 
сирек екен. Тоқтамастан жанымнан зу-зу етіп өте шығады. 
Кейбірі тоқтаса да, баратын жолымыз бөлек. Кейбірі мен 
айтқан мекенжайды білмейді. Осылайша жарты сағат та 
өте шықты. Әйтеуір, ұстаған таксиім Қорғалжын тасжо-
лынан Жетіген-16 мекен жайындағы Нұр-Сұлтан қалалық 
ПД Әкімшілік полиция басқармасына 10-15 минөтте жет-
кізіп салды. 

Таңғы 06:30-да Полиция басқармасының алдына жинал-
дық. Қызметкерлер сапқа тұрғызылып, жұмыс барысында 
халықпен қалай жұмыс істеу керектігі тәптіштеп түсін-
дірілді. 

Темір тұлпарымыздың «жем-суы» беріліп, жолға шығуға 
сақадай-сай тұрдық. Үш ауысым бойынша жұмыс істейді, 
яғни бірінші: 7:30-дан 16:00-ге, екінші: 16:00-ден 22:00-ге, 
үшінші ауысым: 22:00-ден 7:00-ге дейін. Есіл, Сарыарқа, 
Алматы аудандарына жауапты. 

Взвод командирі, полиция подполковнигі Ержан Әділбе-
ков бізді полиция капитаны Тоқтар Ақанаевпен таныстыр- 
ды. Арнайы бөлінген 7054-нөмірлі қызметтік көлікпен 
қаланы аралауға дайынбыз.

 
СЕРГЕКТІК 
– САҚШЫЛАРДЫҢ СЕНІМДІ СЕРІГІ

Еліміздегі коронавирус пандемиясына байланысты жарияланған төтенше жағдай 
режімі полиция қызметкерлеріне де аз күш салған жоқ. Таяуда күні-түні қалтқы-
сыз еңбек етіп жүрген ел сақшыларының жұмысымен жете танысу үшін рейдке 
шықтық. Біз бұл жолы ҚР ІІМ Нұр-Сұлтан қалалық ПД Әкімшілік полиция басқар-
масының арнайы жасақ қызметкерлерімен бірге елордадағы жол қауіпсіздігін 
бақыладық. 

Нұр-Сұлтан шаһарын 
«шумахерлер» кезіп жүр

 Біз күнделікті үйреншікті әдетпен асықпай тұрып, 
шай-суымызды ішіп, сағат 9-да жұмыс орнында боламыз. 
Ал мұнда бәрі басқаша екен. Асықпай ояну, сәресін үйден 
асықпай терлеп-тепшіп ішіп келу деген атымен жоқ. 
Темірдей тәртіп пен бұлжымас бұйрыққа бағыну керек. 
Сақшылардың тәртібі бойынша біз де таңертеңгі алты 
жарымда осы жерден табылдық. 

Уақыт деген зыр етіп өте шығады емес пе, сағат тілі 
8:00-ді көрсетіп тұрды.  Жұмыс басталды. 

Қорғалжын тас жолында келе жатырмыз. Ұзақ-сонар 
кептелісте тұрғысы келмей, қарама-қарсы бағыттың жо-
лымен «төтелеп» тартып келе жатқан көк түсті көлікке 
бірден көзіміз түсті. Бұл кезде уақыт 9:00 еді. Осы сәтте 
полиция капитаны Тоқтар Ақанаев әлгі көлікті бірден 
тоқтатты. Жүргізушісі азар да безер болып, ақталып-ақ 
жатыр. Бірақ тәртіп, заң бәріне ортақ! Сақшы жол ере-
жесін бұзған жүргізушінің басынан сипаған жоқ, әрине. 
Қайта хаттама толтырып, ескерту жасады. «Шумахер» 
шопыр да кешірім сұрап, жөніне кетті.  

Кенет Сарыарқа даңғылында бір «КаМАЗ» машинасы 
мен жеңіл көлік соқтығысып қалып, жүргізушілердің 
бірі 102-ге хабарласқан екен. Сол жерде жүрген біз де 
оқиға орнына келіп жеттік. Бағдаршамнан өтіп, үлкен 
жолға шығып, бауырын жазып үлгермеген «КаМАЗ» иесі 
амалсыз артқа қарай кішкене ғана шегініс жасап қойып, 
оған бір адым артта келе жатқан жеңіл көліп «тұмсығын» 
тіреп, капоты майысып қалғаны болмаса, бәрі дұрыс. 

Біз келсек, екі жүргізуші өзара келісіп қойғандықтарын 
айтып, оқиға орнынан дереу кеткілері келіп асығып тұр 
екен. 102-қоңырау шалған өздері, ендігі міндет, әрине, 
хаттама толтыру.  

Уақыт деген ескен желдей емес пе?! Ұлы сәскеге де 
жақындап қалды. 12:30-да Қабанбай даңғылында жыл-
дамдықты асырып ағып бара жатқан жасыл түсті Subaru-
дан жол жиегіне тоқтауын өтіндік. «Сергек»-тің «қырағы 
көзінен» қалыс қалмаған «Тайбурыл» бұдан бұрын да 
талай мәрте ережеге бағынбаған екен. Үнемі бір жаққа 
асығып жүретін жүргізушінің мойнында төленбеген сегіз 
айыппұл барын білдік. Адам баласы қызық қой, кейде 
асығып жүріп, керісінше, қаншама уақытын жоғалтады. 
«Асықпаған арбамен қоян алады» деген. Ал жылдам-
дықты асырудың ақыры жақсылыққа апармайтыны 
белгілі.

Айыппұл төлеу туралы сұрағанымызда Тоқтар Ақанаев: 
– Айыппұлды екінші деңгейлі банктер мен «Қазпо-

шта» арқылы төлесеңіз, төлем туралы хабарлама ҚР 
Ішкі істер министрлігінің базасына тіке түседі. Сонымен 
бірге электронды үкімет порталы, интернет банкингтер, 
терминалдар мен түрлі электронды әмияндар арқылы 
да төлей аласыз. Айыппұлды сотқа жібермей төлеген 
өзіңізге жақсы. Егер айыппұлды уақытында төлемесеңіз, 
сотқа жіберіледі. Онда қаулы шыққаннан кейін 30 күн 
ішінде төлеуге міндеттісіз. Олай болмағанда жеке сот 
орындаушыларының түрлі кедергілеріне ұшырайсыз, яғ-
ни олардың қызмет көрсету ақысын қосып төлейсіз. Сот 
үкімін орындату үшін есеп-шоттарыңызды бұғаттауы, 
егер айыппұл көлемі 20 АЕК-тен асса шетелге шығуға да 
тиым салуы мүмкін, - деп жауап берді.

Нөмірі жоқ көлік пен 
«қатып» қалған планшет 

Талтүс. Күн шыжып тұр. Біз жол ережесін бұзған басқа 
көліктің құжатын планшетпен тексеріп тұрғанбыз. Қабан-
бай даңғылы бойында бір Mersedes жүйткіп бара жатыр. 
Нөмірі жоқ екен. Қуып жетеміз дегенше, көпірден өтіп, 
А.Бараев көшесіне түсіп бара жатса да, тоқтауына тура 
келді. Сөйтсек, алдында нөмірі бар да, артындағы нөмірін 
жүк багажына салып қойған екен. Түсіп қала берген соң, 
солай істегенін түсіндіріп жатыр жүргізуші. Қырсық 
шалғанда сол арада сақшының қолындағы планшет те 
«қатып» қалды. Біз өзімізше сұрап жатырмыз, интернет 
істемей қалған шығар, бәлкім, қуат көзі азайған болар 
деп. Оған байланысты емес. Көп жағдайда осылай өзінен 
өзі «қуып» кететіні бар екен. Бұл енді ешкімнің де кінәсі-
болмаса керек. Таза техникалық ақау. Жүргізушінің жолы 
болды деген осы. Екі тарап түсіністікпен тарқадық. 

15:30. Қабанбай-2-де орналасқан зәулім үйдің 1-қабатын-
да сауда үйі орналасқан. Жол жиегінде көліктің тұруы-
на болмайды деген арнайы белгі де бар. Дәл адамдар 
кіріп-шығатын есіктің алдында қаңтарылған көлік елдің 
жүріп-тұруына көп кедергі келтіріп тұр. Белгіге көз қырын 
да салмаған Lexus көлігінің иесіне де хаттама толтырып, 
айыппұл салуға  тура келді.

Осылайша ұлы бесін басталды. Көліктің іші ыстық, қа-
пырық. Бас та ауыра бастады. 

Хош. Тәртіп сақшыларымен бірге елорда көшелерін он 
сағаттай аралаған біз де шаршауға айналдық. Сағат 17:00 
болды. 

Біз рейдтен көрген-білгенімізді көңілге түйіп, үйге қай-
туға бет алғанда полиция капитаны Тоқтар Ақанаев взвод 
командирі Ержан Бақытұлына кезекшілігі туралы есеп 
беріп жатты.

Суреттерді түсірген 
Темірлан БЕЙСЕНХАН

KÓKTEM SHÝAǴY AKSIA

Есенбол ИМАНҒАЗЫ,
Нұр-Сұлтан
Ішкі істер министрлігімен келісе 

отырып, 2019 жылдың көктемінде 
Жамбыл облысынан шақырылған 
27 сарбаз ұшақпен Тараз қаласына 
жеткізілді. Әскери оркестрдің сүйе- 
мелдеуімен 5573 әскери бөлімінде 
салтанатты түрде сап түзеген сар-
баздарды әскери бөлім бастығы, 
полковник Сәкентай Шекарбеков 
ақ жол тілеп, Отан алдындағы аза-
маттық міндетін адал атқарған-
дары үшін алғысын білдіріп, жол-
дағы сақтық шараларын орындау-
ларын тапсырды.

Әуежайға жеткен кезде сарбаз-
дарға 5573 әскери бөлімінің тәр-
бие және әлеуметтік-құқықтық 
жұмыстар жөніндегі орынбасары, 
подполковник Ерлік Ықыласов 
бөлім бастығының атынан алғыс 
хаттарды табыстады.

Сарбаздар әскери борышын 
орындау уақыты аралығында 
өмірге деген көзқарастарын өз-
гертіп, жаңа бір деңгейді бағын-
дырды деуге болады. Сондай-ақ 
қызмет барысында дабыл беруші, 
аспазшы, қару-жарақ жөндеу ше-
бері, қорғаныс маманы және әске-
ри атыс полигонының операторы 
сияқты мамандықтарды игерді. 
Жалпы алып қарайтын болсақ, 
соңғы бес жылда Ұлттық ұланға 
әскери борышын өтеуге шақырту 
алған бес мыңнан астам жауынгер 
әскердің оқу құрамасында оқып, 

қызметтің түрлі мамандықтарын 
игеріп шықты. Олардың біра-
зы күні бүгінде әскери күштік 
құрылымдарда қызмет атқарып 
келеді.

Сонымен қатар бөлім бастығы-
ның шешімімен ішкі істер орган-
дарында қызмет етуді қалайтын-
дарға ұсыныс хаттар беріледі.

Айта кететін жайт, жыл сай-
ын республиканың барлық ай-
мақтарынан жас жігіттер елорда-
ның жедел бригадасына Отанды 
қорғау азаматтық міндетін орын-
дауға шақырылады. Нұр-Сұл-
тан қаласындағы әскери қыз-
мет біздің азаматтарымыздың 
құқықтары мен бостандықтарын 
қорғауда, оларды қылмыстық жә-
не басқа да заңсыз қол сұғулардан 
қорғауда үлкен жауапкершілік 
жүктейді.

Еске салатын болсақ, Ұлттық 
ұланның 5573 әскери бөлімінің 
1-2019 әскери қызметшілері елдегі 
төтенше жағдай мен карантиндік 
шараларда өздері үшін және тұтас 
алғанда мемлекет үшін қоғамдық 
тәртіпті сақтау қызметін жүзеге 
асырды. 

Нұр-Сұлтан қаласында орна-
ласқан 5573 әскери бөлімі күн 
сайын елорданың төрт ауданын-
да, кейде үш ауысымда әскери 
қызметке 1200-ге жуық әскери 
қызметшіні бөледі. Олармен бірге 
офицерлер мен келісімшарт бой-
ынша әскери қызметшілер де бар.

ҚР Ұлттық ұланы 5573 әскери бөлімінде әскери борышын атқарған 
сарбаздар әуе жолымен бірінші рет үйлеріне кетті.

Руслан ЖИРЕНТАЕВ,
БҚО
Бұл науқанның басты мақсаты – 

жедел автокөлікке жол беру, жол 
қозғалысына қатысушылардың 
дайындығына тексеріс және ар-
найы автокөліктерге жол бермей-
тін жайттарға ескерту. Адамдар 
күнде өрт сөндірушілердің жедел 

көмегі қажет болатын әр түрлі 
жағдайларға кездесіп қалып жата-
ды. Кез келген минутта өрт сөндіру 
бөлімдері көмекке шығу үшін әр-
дайым жауынгерлік дайындықта 
болады. Олардың оқиға орнына тез 
келуі, адам өмірі мен денсаулығы 
тікелей жылдамдыққа тәуелді. 
Бірақ өкінішке қарай, жарқылдаған 

қосулы маяк пен дауыс сигналына 
қарамастан, барлық жүргізушілер 
шақыруға асыққан арнайы ав-
токөлікке жол бермейді, тіпті өз 
әрекетімен қайғылы жағдайға се-
бепші болатынын ойламайды.

Әрбір жол қозғалысына қаты-
сушы жарқылдауық маягы мен си-
ренасы қосулы арнайы автокөлік-
ке жол беруге міндетті, бұл жол 
қозғалысы ережесінде жазылған. 
Мұндай машиналарға жол қиылы-
сында немесе жолда жол бермесе 
– ережені бұзғаны!

Іс-шара өткізу барысында ҚРЗ 
ӘҚК 598-бабының 1-тармағына 
сәйкес  Орал қалалық полиция 
басқармасы қызметкерлері құқық 
бұзған төрт жүргізушіні әкімшілік 
жауапкершілікке тартып, айыппұл 
салды.

Ілтипатты және жауапты бо-
лыңыздар! Адамдардың салғырт-
тығынан көмекке мұқтаж жандар-
дың көмексіз қалуына жол бермей-
ік. Өрт сөндірушілердің көмегін 
қажет ететіндердің орнында әрбір 
адам болуы мүмкін! 

2020 жылғы 28 мамыр күні Батыс Қазақстан облысы Төтенше 
жағдайлар департаментінің Мемлекеттік өртке қарсы қызметі Орал 
қаласы полиция басқармасы қызметкерлерімен бірге «Көмек жолын 
бөгеме!» атты рейдтік шара өткізді.

«Көмек жолын бөгеме!» 

Әсел АҚЖІГІТ,
Нұр-Сұлтан
Иттің үргеніне бей-жай қара-

м а ғ а н  ө т і п  б а р а  ж а т қ а н  к ө ш е 

тұрғындары дереу құтқару қыз-
метіне қоңырау шалады. Шығыс 
Қазақстан облысының мамандан-
дырылған отрядының  қызметкер-

лері оқиға орнына жеткенде адам-
заттың адал серігіне айналған 
тілсіз мақұлықтың толықтай би-
туммен  бастырылғанын көреді. 
Ілмекті пайдалану арқылы тез 
арада ит шұңқырдан шығарылған.

– Құтқарылған итті бірден по-
лиэтиленге орап, ZOOVITA вете-
ринарлық клиникасына апардық. 
Қазір оны ветеринарлар қарап 
жатыр, – деді Шығыс Қазақстан 
облысы Төтенше жағдайлар де-
партаменті мамандандырылған 
бөлімшесінің құтқару инженері 
Алексей Широких.

Қазіргі уақытта қамқорлыққа 
кенелген үй хайуанатының вете-
ринарлық клиникада  жағдайы 
тұрақты.

Төтеншеліктерден көмек 
алған адал дос

Өскемен қаласының құтқарушыларына 27 мамырда Машиностроителей көшесінің жанында  шұңқырға 
құлаған иттің  өздігінен шыға алмай жатқаны туралы хабарлама келіп түседі. 

Ғазиза КӘРІБАЙ,
Ақтөбе облысы
Жаз мезгілі туып, күн жылына 

бастаған сәттен  көпшілік табиғат 
аясына, өзен-көлдердің жағасына 
барып күнге қыздырынып, дема-
лыс ұйымдасты-
руға асық. Олар-
д ы ң  қ а т а р ы н а 
қ ы с т ы ң  а я қ т а -
л у ы н  с а р ғ а я 
күтіп отыратын 
бау-бақша егуге, 
т і п т і  ж а й  ғ а н а 
оңаша демалуды 
қалайтын саяжай 
иелерін де қоса 
б е р і ң і з .  А д а м 
ж ү р г е н  ж е р д е 
м і н д е т т і  т ү р д е 
түрлі қатер, оқыс 
оқиға, ойламаған 
апаттар, өкініш-
ке қарай, орын алып жататыны 
шындық. Біреудің шәлкем-шалыс 
мінезі,  ойсыз іс-әрекеті,  ақыл-
сыз қалжың-ойыны орны толмас 
өкінішке апарады.

Ақтөбе облысының ПД жыл сай-

ын жаз маусымы басталысымен 
атты полиция қызметкерлерімен 
және Төтенше жағдай департа-
менті қызметкерлерімен бірлесіп, 
саяжайлар мен су жағажайлары 
аумағын бақылауды қолға алды. 
Су жағалары мен саяжайларды 
қоғамдық құқықбұзушылық, оның 
ішінде алкогольді ішімдіктерді 
ішкен адамдарға,  шомылу ма-

усымы басталған уақытта бел-
гіленбеген  жерлерде суға түскен 
адамдарға әкімшілік хаттамалар 
толтырылып, ескерту жасалады. 

– 27 мамыр күні атты полицей-
лермен жазғы маусымда саяжайлар 

мен су жағажайларында бақылау 
жүргізу басталды. Бұл тексеру жұ-
мыстары 10 атты полицей мен 20 
полиция қызметкері және ТЖ де-
партаменті өкілдерімен бірге жүр-
гізіледі. Мәселен, рейдтің бір күні 
ішінде атты полицейлер 10 құқық 
бұзушылық фактісін анықтады. 
Көп жағдайда алкогольді ішімдік 
ішу жиі орын алып жатады. Дәл 

с о н д а й  б е с 
а д а м  ұ с т а л -
ды. Арасында 
есірткі затта-
рын қолданған 
азамат та бол-
ды. Бұл жұмыс- 
тар қаладағы 
төрт жағажай-
дың барлығын-
д а  ж а л ғ а с ы н 
табады, – дейді 
полиция бата-
льонының ко-
мандирі Ермек 
Шоқанов. 

А т т ы  п о -
лицейлермен 2019 жылы алко-
гольдік ішімдіктер ішу бойынша 
25 хаттама, белгіленбеген жер-
лерде суға  түскені  үшін 80-ге 
жуық адамға әкімшілік хаттама  
толтырылған.

Ж а з ғ ы  м а у с ы м д а  а т т ы 
полицейлер жағажайлар маңын 
бақылауға көшті.

Атты сақшылардың қарбалас мезгілі

Үйлеріне ұшақпен 
қайтты

Альмира МАНАТОВА,
Ақмола облысы
А қ к ө л  п о л и ц и я с ы  қ ұ қ ы қ 

бұзушылықты тиімді ашу және 
болдырмау үшін бүкіл қала бойын-
ша орнатылған бейнекамералар-
ды белсенді пайдаланады.

Мысалы, ағымдағы жылдың 24 
мамырында Ақкөл қаласының 
35 жастағы тұрғынынан телефон 
хабарламасы келіп түсті. Ол түнгі 
уақытта үйінің ауласынан белгісіз 
тұлғалар «ВАЗ-21099» маркалы 
автокөлігін айдап кеткеніне арыз- 
данған. Аталған арыз бойынша 
тәртіп сақшылары ҚК-нің 200-ба-
бы «Автомобильді немесе өзге 
де көлік құралдарын жымқыру 
мақсатынсыз заңсыз иелену» бой-
ынша сотқа дейінгі іс жүргізуді 
бастады.

Жедел-іздестіру іс-шаралары 
барысында «Smart city» ситуация- 
лық орталығының бейнебақылау 

камераларының көмегімен по-
лиция қызметкерлері 25 жастағы 
жергілікті тұрғынды анықтады. 
Ол өз кінәсін мойындады.

Кейін анықталғандай, жәбір-
ленуші мен күдікті бұрын таныс 
болған. Ер адам танысының үй-
інің маңынан өтіп бара жатып, 
оған қонаққа келуге бел байлай-
ды. Алайда үйдің жарығы өшіріл-
ген. Кейін қайтып бара жатқан-
да машина есігінің кілттелме-
генін көріп, үй иелері оянғанша 
көлікпен серуендеп қайтуға ұй-
ғарғанын айтқан. Аталған көлікті 
полиция қызметкерлері өз иесіне 
қайтарып берді.

Айта кету керек, жыл басынан 
бері Ақкөл қаласындағы «Smart 
city» ситуациялық орталығы-
ның камераларының арқасында 
полицейлер 32 қылмыс пен 242 
әкімшілік құқық бұзушылықты 
ашты.

Ақмола облысының Ақкөл қаласындағы «Smart city» ситуациялық 
орталығы камераларының көмегімен полицейлер қылмыстарды 
ізін суытпай ашуда.

«Ақылды қала»-да 
ақымақтыққа жол қысқа

(Басы 1-бетте)
 Кей тұста жекелеген азаматтардың, от-
басы иелерінің бірін-бірі түсінісе алмай, 
айтарлықтай үлкен психологиялық не-
месе физикалық жүктемелерге де жол 
беріліп жатса, олардың да ішкі жанай-
қайын түсінуге болатындай. Бірақ біздің 
қызметкерлеріміз ел басшылығы қойған 
міндеттерді аса жауапкершілікпен адал 
атқара отырып, өз қызметтеріне деген 
құрметін де жоғары деңгейде таныта білді, 
– деп атап өтті министр. 
Індеттің жаппай таралуының алдын алу 
мақсатында халық денсаулығын, қоғам-
ның тыныштығын қорғауда алдыңғы шеп-
те тұрған сала мамандарын бүгінгі күннің 
батырлары деуге толық негіз бар. 
 «Жұмыла көтерген жүк – жеңіл», бірлесе 
атқарылған барлық еңбек – коронавирус 
індетінің жаппай жұқтырылуына және кө-
беюіне жол бермеді. Қызметтік міндеттерін 
адал орындағаны, тосқауыл бекеттерін-
дегі коронавирустық инфекциямен күрес 
жөніндегі іс-шараларға тікелей қатысқаны 

үшін Министрдің бұйрығымен ерекше көз-
ге түскен қызметкерлер грамоталармен 
және алғыс хаттармен марапатталды. 
Нұр-Сұлтан қаласының жеті тосқауыл бе-
кетінде өз ісін адал атқарған 40 полиция 
қызметкері, 5 дәрігер, 9 еріктіге Нұр-Сұл-
тан қаласы Полиция департаментінің бас- 
тығы Ержан Сәденов өздеріне жүктелген 
міндеттерді лайықты атқарғандары үшін 
арнайы грамоталар табыстады. Олардың 
қатарынан ІІМ-нің қылмыстық-атқару  
жүйесі де шет қалмады. 
  Тиісті мекемелерінде қысқа мерзімде 
қорғау құралдары – оқшауланған аймақта 
орналасқан қызметкерлерге арналған 
маскалар мен арнайы комбинезондар өн-
дірісін жылдам қарқынмен жүргізе білді. 
Темір тордың ар жағында тағдыры өтіп, 
жазасын өтеп жатқандар да пандемиямен 
күреске өз үлестерін қосты, олардың да ты-
нымсыз еңбегі айтылған алғыстан тысқары 
қалмады. 
  Маусымның 1-нен бастап, елді мекендер 
арасындағы тосқауыл бекеттері алынып 

тасталды. Бірақ бұл қауіп жоқ дегенді 
білдірмейді.  Азаматтарға санитарлық 
талаптар мен сақтық шараларын әлі де 
болса қатаң сақтау керектігі түсіндірілуде.  
  Өз кезегінде аймақтық әкімдіктер жолау- 
шылар арасында індетті таратпау жолын-

да тиімді болатын шараларды одан әрі 
жалғастыра бермек.

Суреттерді түсірген 
Қуанышбек Дүйсенбеков және 

Медет Әшірбеков

Жұдырықтай жұмылдыртқан 78 тәулік

1 маусымнан бастап Қазақстан 
Республикасының облыстары, 
қалалары арасындағы тосқауыл 
бекеттері алынғаны баршаға 
белгілі. Осы тұста аталмыш 
т о с қ а у ы л  б е к е т т е р і н д е  ө з 
міндеттерін мінсіз атқарған 
п о л и ц е й л е р д і  Т ү р к і с т а н 
облысы Полиция департаменті 
бастығының арнайы «Алғыс 
х а т ы м е н »  П Д  б а с т ы ғ ы н ы ң 
орынбасары,  полиция полковнигі 
А с ы л ж а н  Қ а л д а р б е к о в 
марапаттады.  

Қайрат ЗАЙНИШЕВ,
Түркістан облысы
Полиция полковнигі Асылжан Қал-

дарбеков полицейлерді марапаттау 
үшін арнайы Түркістан – Қызылорда 
тас жолы бойындағы Сауран тосқа-
уыл бекетіне барды. Онда облыс 
аумағында коронавирус індетінің 
таралу жолдарының алдын алу және 
қоғамдық тәртіпті қамтамасыз етіп, 
азаматтардың өмірі мен денсау-
лығын қорғау мақсатында күшейтіл-
ген режімде қызметтік міндеттерін 
адал атқарғандар полицейлермен 
тілдесіп, полиция генерал-майоры 
Қайрат Дәлбековтің атынан алғы-
сын жеткізді.

Өз кезегінде марапатқа ие болған 

полицейлер әрқашан халық үшін 
қызмет етуге дайын екендіктерін 
жеткізді. Оның ішінде ТО ПД ЖПҚ 
ППБ инспекторы, полиция лейте-

нанты Нұрбол Кужимов: –Осы екі 
айдан астам уақыт ішінде күні-түні 
қызмет атқардық. Күшейтілген 
режимде жұмыс істеу оңай емес. Де-
генмен тұрғындардың амандығы, 
қоғамдық қауіпсіздіктің сақталуы 
жолында шаршамаймыз. Бұл біздің 
міндетіміз екенін түсіне отырып, 
мінсіз қызмет атқаруға барымыз-
ды салдық. Сол себепті біздің ең-
бегімізді елеп-ескеріп, марапат-
тап отырғандарыңызға рахмет. 
Одан бөлек осы екі ай блок-бекетте 

атқарған қызметіміз үшін қосымша 
сыйақы да берілді. Барлығы үшін 
Министрлікке, ПД басшылығына 
ризамыз», – деп атап өтті.

Айта кетер жайт, Түркістан об-
лысында төтенше жағдай жария- 
ланғаннан бастап 100-ге жуық 
тосқауыл бекеті қойылған болатын. 
Онда 1500-ге жуық тәртіп сақшы-
лары қызмет етті. Төтенше жағдай 
тоқтатылғаннан кейін облыста 
сегіз блок-бекет қалған болатын. 
Сонымен қатар коронавирусқа қар-
сы ұйымдастырылған іс-шараларға 
жұмылдырылған 1409 қызметкер 
ақшалай сыйақымен қамтамасыз 
етілген.

Полицейлер марапатталды

Гүлфайруз ТӨРЕМҰРАТОВА,
Ақтөбе облысы
Отбасының тірегі – әділет стар-

шинасы Бауыржан Жолдасбаев бү-
гінде Ақтөбе облысы бойынша КА-
168/1 мекемесінде Режім және күзет 
бөлімінің аға бақылаушысы болып 
қызмет етеді. Зайыбы – Жанна 
Әділжанқызы да осы аталған меке-
меде кеңсе инспекторы лауазымын 
абыроймен атқаруда. 

Бауыржан Жолдасбаев ҚАЖ де-
партаментіне бағынысты КА-168/1 
тергеу изоляторына 2011 жылы 
бақылаушы  болып жұмысқа тұра-

ды. Ал 2016 жылы осы мекеме-
де аға бақылаушы лауазымына 
тағайындалады. 

Ерлі-зайыпты ҚАЖ қызметкер-
лерінің отбасын құрғандарына 
биыл тура жеті жыл толды.

Отбасында Сезім және Данияр 
есімді сүйкімді ұл-қыз тәрбиелеп 
отырған қызметкерлер мекемелер 
арасында өтетін шаңғы, футбол 
секілді жарыстарға отбасы болып, 
белсенді қатысады.

Тұңғыштары – Сезім жуырда 
мектепалды даярлық сыныбы 
арасында Жеңістің 75 жылдығына 
орай «Ер есімі - ел есінде» тақы-
рыбында қашықтықтан өткізіл-
ген сурет байқауынан І орынды 
жеңіп алды. Ақылды балақай су-
рет салып, би билегенді және есеп 
шығарғанды жақсы көреді. 

Ал үйдің кенжесі Данияр ер жет-
кенде әкесі секілді құқық қорғау 
саласында қызмет етуді арман-
дайды. 

Қылмыстық-атқару жүйесі сала-
сында қызмет етіп жүрген ерлі-за-

йыптылардың да жетістіктері аз 
емес. Олар мекеме және департа-
мент басшыларынан түрлі мара-
паттаулар мен алғыс хаттарға ие. 

Б и ы л  Б а у ы р ж а н  М ұ р з а т а й -
ұлы Жеңіс мерекесі қарсаңында 
ҚАЖ төрағасы қолынан «Қыл-
мыстық-атқару жүйесі саласын 
дамытуға үлес қосқаны және қы-
зметтік міндеттерін адал атқарға-
ны үшін» төсбелгісімен марапат-
талды.

Бір салада қызмет етіп, ұжымда сыйлы атанып жүрген ерлі-
зайыптылар біздің қоғамда аз емес. Осындай үлгілі отбасылардың 
бірі – Ақтөбе облысы бойынша ҚАЖ департаментіне бағынысты КА-
168/1 мекемесінде (тергеу изоляторы) қызмет ететін Жолдасбаевтар 
әулеті.

Қызметкерлер отбасы
Т а я у д а І ш к і  і с т е р 

министрлігінде Нұр-Сұлтан және 
Қарағанды облысы әкімдігіндегі 
Е Қ Ы Ұ  б а ғ д а р л а м а л а р ы 
к е ң с е с і н і ң  қ о л д а у ы м е н 
Қарағанды қаласында қоғамдық 
қауіпсіздікті қамтамасыз етуде 
сервистік тәсілді енгізу бойынша 
пилоттық жобаны іске асыратын 
в е д о м с т в о а р а л ы қ  ж ұ м ы с 
тобымен кезекті онлайн-кездесу 
өтті.

Асылзат ТАЛҒАТҚЫЗЫ,
Нұр-Сұлтан
Аталған іс-шараға Ішкі істер ми-

нистрінің кеңесшісі Берік Біләлов, 
ІІМ Кадр саясаты департаментінің 
бастығы Айдар Сайтбеков, Есірткі 
қылмысына қарсы іс-қимыл депар-
таментінің басқарма бастығы Берік-
хан Нұрғалиев, Нұр-Сұлтандағы 
ЕҚЫҰ бағдарламалар кеңсесінің 
консультанты Эльмира Хисамутди-
нова, сондай-ақ осы жобаны жүзеге 
асыруға көмек көрсететін волонтер-
лер қатысты.

Ведомствоаралық топтың менед-
жері Мейрам Валеев еріктілердің 
тікелей қатысуымен өткізілген жұ-
мыстың нәтижелерін таныстырды. 
Бұл – пилоттық аумақта халыққа 
сауалнама жүргізу және киберво-
лонтерлердің заңға қарсы Интер-

нет-контентті анықтау бағытындағы 
атқарған жұмыстары болатын.

Министрдің кеңесшісі Берік Біләлов 
өз кезегінде полицияны жаңғыр-
ту, ішкі істер органдарына сандық 
технологияларды одан әрі енгізу, 
азаматтардың құқықтары мен мүд-
делерін қорғауға бағытталған қазіргі 
заманғы полицейдің имиджін құру 
бойынша жүргізіліп жатқан іс-ша-
ралар туралы айтып, осы бағыттағы 
волонтерлік қозғалыспен өзара іс-қи-
мылдың маңыздылығына тоқталды.  

Сондай-ақ кеңесші ҚР Ішкі істер 
министрі Ерлан Тұрғымбаев ха-
лықтың полицияға сенімін арт-
тыру мақсатында халықпен жұ-
мыстың жаңа форматтарының 
маңыздылығына, қоғаммен өзара 
іс-қимылды жақсартуға ерекше 

назар аударатынын, министрдің 
тұрақты бақылауындағы осын-
дай шаралардың бірі – учаскелік 
полиция инспекторларының, ІІО 
аумақтық бөлімшелері басшыла-
рының есептік кездесулері екенін  
атап өтті.

К е з д е с у  б а р ы с ы н д а  ж ұ р т -
шылық жол қауіпсіздігі мен құқық 
бұзушылықтың алдын алу бағытын-
дағы жұмыстарға көмек көрсетуге 
дайын екендіктерін білдірді.

Кездесу соңында  А.Сайтбеков ерік-
тілерге шетін мәселелерге бей-жай 
қарамай, біздің қоғамның әл-ауқа-
тын арттыруға өз үлесін қосқандары 
үшін алғыс айтып, Министрдің осы 
ынтымақтастықты жалғастыруға 
дайын екенін жеткізді.

Пилоттық жобаның берері мол 

Хабарландыру
Ішкі істер органдарына қатардағы және басшы құрамына жұ-

мысқа шақырамыз:   
Ішкі істер органдарында қызмет өткерудің артықшылықтары: 
- жұмыс берушінің есебінен алғашқы оқыту және біліктілікті арттыру;  
- қызмет өтіліне және арнаулы атағына байланысты лауазымдық жа-

лақының артуымен тұрақты және уақтылы жалақы;
- сауықтыруға арналған жәрдемақы, мансаптық өсу;
- ведомстволық емдеу мекемелерінде тегін медициналық қызмет 

көрсету;
- арнаулы атағына байланысты 48 жастан бастап зейнетке шығу (ішкі 

істер органдарында кемінде 12 жыл 6 ай үздіксіз қызмет өткеру кезінде).
Талаптар: жасы 35-тен аспаған, бойы кемінде 170 см., білімі орта 

(қатардағы құрамның лауазымына) және жоғары (қызмет бағытына 
байланысты басшы құрамның лауазымына), Мемлекеттік қызмет істері 
агенттігі уәкілетті органы беретін тестілеуден өту туралы сертифи-
каттың бар болуы, денсауық жағдайы бойынша жарамдылығы (әске-
ри-дәрігерлік комиссиясы анықтайды).

Толық ақпаратты алу үшін 87172716074, 87172716263, 87172716604, 
87172716704, 87172716572, 87172716215, 87172716288, 87172716264, 
87172716296, 87172716269, 87172716094, факс 87172716333. телефоны, 
e-mail: astana.ukr@mvd.gov.kz электрондық мекенжайы бойынша жү-
гіну қажет.

Гүлнәр ЖАПАРҒАЛИҚЫЗЫ,
Алматы қаласы
Жыл сайын балалар колония-

сында бұл мереке кезінде «Ашық 
есік күні» ұйымдастырылып, 
жасөспірімдар ата-ана, туған-туыс-
тарымен қауышатын. Биыл еліміз-
дегі карантин шараларына байла-
нысты «Ашық есік күні» өткен жоқ. 
Бұған  қарамастан балалар атаулы 
мерекені нағыз мерекеге айналды-
ра білді. «Тұлпар», «Қыран», «Лай-
кқа лайық», «Супер бобры» және 
«Бақытты отбасы» атты команда-

ларға бөлінген жасөспірімдер түрлі 
жарыстар ұйымдастырды.

Салтанатты мерекені құттықтау 
сөзбен  ашқан Алматы қаласы бой-
ынша ҚАЖД бастығының орынба-
сары Е.Ұзақов әлем бойынша 1950 
жылдан бері тойланып келе жатқан 
мерекенің тарихымен таныстырып, 
жазалы балалардың колониядан 
нағыз азамат болып босауларына 
тілектестік білдірді.

Биылғы балалар күніндегі бір 
ерекшелік, сотталғандардың сот-
талғандарға жасаған сый-сияпаты 

болды. Алматы қаласы бойынша 
Қылмыстық-атқару жүйесі депар-
таментінің ЛА-155/13  түзеу меке-
месіндегі сотталғандар өз еңбек-
ақыларына балалар колониясын-
дағы жасөспірім сотталғандарға 
спорттық костюмдер алып берді. 
Мереке сайын әртүрлі спорттық 
жарыстар өткізетін жасөспірімдер 
енді біркелкі киім киіп, ойнайтын 
болды. Балаларға сый жасаудан 
ЛА-155/18 тергеу изоляторының 
шаруашылық қызметіндегі сот-
талғандар да шет қалған жоқ. Олар 

да жасөспірімдерге таксафон кар-
таларын сыйлады. Мереке күні «Са-
быржан» компаниясының арнайы 
өкілі келіп, балаларға сый-сияпат 
жасады.  

Жарыс қорытындысы бойынша 
1-ші орынға «Тұлпар», 2-ші орынға 
«Қыран», 3-ші орынға «Лайкқа 
лайық» командалары лайық деп 
табылса,  соңғы орындарды «Супер 
бобры» мен «Бақытты отбасы» ко-
мандалары бөлісті.

  
Суреттерді түсірген автор

BÚGІNGІ KÚNNІŃ BEINESІ

Руслан КАЮПОВ,
Қарағанды облысы
– Карантин кезеңінде енгізілген 

шектеулерге байланысты облыс 
бойынша ҚАЖД барлық мекеме-
леріне сотталушылардың туыста-
рының келуіне тыйым салынған. 
Осыған байланысты біз тергеу изо-
ляторындағы кәмелетке толмаған 

сотталушыны анасымен онлайн 
кездестіруді ұйымдастырдық,– 
дейді АК-159/1 мекемесі бастығы-
ның міндетін атқарушы Есімжан 
Байтасов.

Мұндай сыйлық сотталғанды 
қуандырмай қоймады, сол себепті 
ол анасымен сәлемдесіп қана қой-
май,  оны көруге де  мүмкіндік 

алған болатын. Бірақ мұнымен сый 
жасау аяқталған жоқ еді, «Қызыл 
жарты ай» қоғамының еріктілері 
жасөспірімге азық-түлік кәрзең-
кесін табыс етті.

–  Қ а з а қ с т а н  Р е с п у б л и к а с ы 
«Қызыл жарты ай» қоғамының 
Қарағанды облыстық филиалы 
мен Қарағанды облысы бойынша 
ҚАЖД арасында жасалған серіктес-
тік келісімге қол қойылу аясында 
бүгін ТИЗО-да ұсталып отырған 
сотталғанға «Балаларды қорғау 
күні» мерекесі құрметіне азық-
түлік кәрзеңкесі мен жеке қорға-
ныс құралдарын табыс етеміз және 
оны осындай жағдайында сәл де 
болса қолдау қажет деп ойлаймыз, 
– дейді Қазақстан Республикасы 
«Қызыл жарты ай» қоғамның Қа-
рағанды облыстық филиалының 
директоры Татьяна Абрамова.

Жасөспірім Қарағанды облысы 
бойынша ҚАЖД АК-159/1 меке-
месінің басшылығы мен әкімшілі-
гіне анасымен сөйлесіп,  жүзін 
көруге мүмкіндік бергені үшін 
алғысын білдірді.

– Бұл мен үшін күтпеген жағдай 
болды, мен онлайн кездесу өткіз-
генім үшін өте қуаныштымын, – 
деп жеткізді ол. 

Анасымен онлайн кездесуАнасымен онлайн кездесуАнасымен онлайн кездесу

Қарағанды облысы бойынша Қылмыстық-атқару жүйесі департаменті 
АК-159/1 мекемесінің (ТИЗО) әкімшілігі кәмелетке толмаған сотталғанға  
анасымен онлайн кездесуін ұйымдастырды.

Самал ЕСІМХАНОВА,
Нұр-Сұлтан
Қазақстан үшін – ана мен бала 

жағдайы ешқашан көңілден тысқа-
ры қалған емес. Өйткені тәуелсіз 
еліміздің болашағы - балалар. 

Мереке қарсаңындағы көмек 
сәуір айында үйлері өртеніп, бас-
панасыз қалған төрт баланың 
анасы Меруерт Әбдікәрімованың 
отбасына арналды.

Шара барысында көлік полицей-
лері балаларды төл мерекелерімен 
құттықтап, оларды киім-кешек, 
азық-түлік, оқу құралдарымен 
қамтамасыз етті. Сондай-ақ бала-
ларға тәттілер мен ойыншық сый-
лықтарын тарту етті. 

– Бір отбасының үйлері өртеніп, 
баспанасыз қалғанын естідік. Бұл 
қиын жағдай. Ең бастысы, балалар 
аман. Бүгін осы отбасыға аз да бол-
сын, көмек көрсетіп, қолдау білдір-
гіміз келді. Балалардың қуанышын 
көруден асқан бақыт жоқ. Балала-
рымыз әр кез аман болсын, – дейді 
Департаменттің тергеу басқарма-
сының кызметкері, подполковник 
Руслан Есалин. 

Оның айтуынша, көлік полицей-

лері бұған дейін де «16 қайырымды 
іс», «Біз біргеміз» акциялары ая-
сында бірнеше іс-шаралар өткіз-
ген. Бұл шара да сол игі істердің 
жалғасы.

Өз кезегінде Меруерт Әбдікәрімо-
ва полицейлерге өзінің алғысын 
білдірді. 

– Біздің жағдайымызды еш-
кімнің басына салмасын. Үйіміздің 
түгі қалмады. Киім-кешек, жиһаз, 
ыдыс-аяқ түгелдей жанды. Бүгін 
жасаған көмектеріңіз біз үшін 
үлкен сый болды. Көп рақмет. 
Әсіресе, балаларым ерекше қуан-
ды. Мұндай құттықтау күтпедік. 
Жұмыстарыңызға табыс тілейміз, 
еңбектеріңіз жана берсін, – дейді 
көпбалалы ана.

Бүгінгі күні полицейлер қа-
уіпсіздікті қамтамасыз етіп қана 
қоймай, азаматтық борыш ретінде 
қолдан келгенше көмек көрсетуде. 
Бүгінгі қайырымды іс те тек жақ-
сылыққа арналды. 

– Балалық – адам өміріндегі ең 
алаңсыз, бақытты шақ. Сондықтан 
біз балаларға есте қаларлық мере-
келік көңіл-күй сыйлауды мақсат 
еттік, – дейді тәртіп сақшылары.

Балаларға шуақ сыйлады

Динара САҒЫНДЫҚОВА,
 СҚО
Олар көші-қон қызметіне ең-

бек келісім-шартын ұсынды, бұл 
оларға осы құжаттың әрекет ету 
мерзімі  бойынша Қазақстанда 
у а қ ы т ш а  т ұ р у ғ а  р ұ қ с а т  а л у ғ а 
құқық береді, бірақ бір жылдан 
аспайды.  

Естеріңізге сала кетейік, қаңтар-
да көші-қон заңнамасына шетелдік-

терді тіркеу нормалары алып тас-
талған өзгерістер енгізілді. Бірақ 
3 0  т ә у л і к  і ш і н д е  ш е т е л д і к т е р 
уақытша тұруға рұқсат алуы неме-
се елден кетуі керек. 

Жалпы, Қазақстан аумағында 
болу 90 күннен аспауы керек. Жұ-
мыспен қамтылу – уақытша тұруға 
рұқсат алу үшін басты негіз болып 
табылады. Солтүстік Қазақстан об-
лысында еңбек патенті бойынша 

жұмыс істейтін шетелдік азамат-
тар да жұмысын жалғастырды.

– 13 мамырда көші-қон қызметі 
бөліністерінің жұмысы қайта жан-
данды. 15 күн ішінде көші-қон қыз-
меттерін ұсынуға байланысты 9 
мыңға жуық өтініш түсті.  Мем-
лекеттік қызмет көрсетудің са-
пасы көші-қон қызметі қызмет-
керлерінің жұмысын бағалау бо-
лып табылады, сондықтан жедел 
және уақтылы әрекет ету,  бұл 
– бөлініс қызметкерлерінің басты 
басымдықтары, – деді Солтүстік 
Қазақстан облысы Полиция де-
партаменті бастығының бірінші 
орынбасары, полиция полковнигі 
Қанат Айтбаев.

Солтүстік Қазақстан облысының көші-қон қызметінің бөліністеріне 
осы жылдың басынан бастап уақытша тұруға рұқсат алуға 5 мыңнан 
астам шетелдік өтініш берген. Олардың ішінде 2008 өтініш еңбек 
қызметіне қатысты болды. Ресей Федерациясының 1400-ге жуық, 
Өзбекстан мен Тәжікстаннан келген 553 азамат жұмысқа тұрып, 
уақытша тұруға рұқсат алды. 

Халықаралық балаларды қорғау күні қарсаңында Көліктегі 
полиция департаментінің қызметкерлері көпбалалы бір отбасыға 
көмек көрсетті. 

Бей-берекет көші-қонға жол жоқ

Әсел АҚЫЛБЕКОВА,
Қостанай
 Дөңгелек үстел жұмысы бары-

сында кафедра атынан алғы сөз-
бен ЖЗП кафедрасының бастығы, 
(PhD) докторы, полиция майоры 
Е.Қайнар сөйледі. Сондай-ақ ка-
федра бастығының орынбаса-
ры, полиция майоры М.Смағұлов 
«Алғашқы арнайы кәсіби даярлық 
курсының білім алушыларын адам 
құқығы пәнінен оқытудағы әдісте-
мелік әдістерді қолдану», кафедра-
ның аға оқытушысы, полиция май-
оры А.Ақылбекова «Адам құқығы 

пәні бойынша интерактивті және 
инновациялық нысандар мен әді-
стерді қолдану тәжірибесі» атты 
баяндамаларымен қатысты. 

Қатысушылар заң пәндерін оқы-
тудың өзекті әдістерін қарасты-
рып, интерактивті оқыту әдістері-
не ерекше назар аударды. Олар-
дың білім беру қызметінде жүзеге 
асыру ерекшеліктері мен дамуын 
қарастырды.

Бүгінгі таңда оқытудың интер-
белсенді әдістеріне көп көңіл бөлі-
неді.  Құқықтық пәндерді оқы-
т у д а  о қ ы т у д ы ң  и н т е р а к т и в т і 

әдістерін қолдану білім алушы-
лардың құқықтық санасы мен 
құқықтық мәдениетін арттыруға 
ықпал етеді. Интерактивті әдістер 
заң терминологиясын меңгеру-
ге, құқықтық актілермен жұмыс 
істеу дағдыларын меңгеруге және 
бекітуге көмектеседі, құқықтық 
жағдайларды талдау дағдыларын 
дамытуға ықпал етеді.  Құқықтық 
тәжірибені  таныстыруға және 
игеруге әсері мол. Оқытудың ин-
терактивті әдістері оқу үдерісін 
оңтайландырады, оның сапасын 
арттырады, құқықтық теория мен 
тәжірибені интеграциялайды.

Ведомствалық білім беру ме-
кемелерінде оқыту әдістемесі 
мәселелері  бойынша осындай 
т ә ж і р и б е м е н  а л м а с у  о қ у  п р о -
цесін жетілдірудің бір түрі болып 
табылады.

Әдістемені талқылаған дөңгелек үстелӘдістемені талқылаған дөңгелек үстелӘдістемені талқылаған дөңгелек үстел
Ағымдағы жылы Қазақстан Республикасы ІІМ Шырақбек 

Қабылбаев атындағы Қостанай академиясының жалпы заң пәндері 
кафедрасының қызметкерлері  Б.Бейсенов атындағы Қарағанды 
академиясының жалпы заң пәндері кафедрасымен ұйымдастырылған 
«Мемлекеттік-құқықтық пәндерді оқыту методикасын жетілдіру» 
атты онлайн дөңгелек үстелге қатысты.

Сотталған балаларға 
сотталғандар сый жасады

1 маусым – Халықаралық балаларды қорғау күні Алматы 
қаласындағы балалар колониясында жыл сайын салтанатпен 
аталып өтеді. Бұл күні олар мекеме ауласын барынша әсем 
безендіріп, өз күштерімен концерттік бағдарлама әзірлейді, 
спорттық жарыстар өткізеді. 

Гүлнәр МАҒЗҰМОВА,
Алматы облысы
Бір ауылдың тәртібін қадағалай-

тын, бұзақысын бұғаулайтын инс- 
пектордың атқарар міндетін сау-
сақпен санамаламай-ақ, күнделікті 
жұмыс барысымен танысу үшін 
жанында бір күн жүрген адамның 
оның шаруасының шаш-етектен 
екеніне көзі жетеді. Тіптен көкіре-
гіңде «Осының бәріне қалай үл-
гереді?» деген сауалдың  сайрап 
тұрары анық. Осыншама ұшы-қиы-
ры жоқ жұмыстың қақ ортасында 
жүрген учаскелік полиция инспек-
торында ешқашан өзінің айна-
ласында кездескен қандай оқыс 
оқиғаға болсын, «бұл менің мін-
детім емес» деген көзқарас болмай-
ды. Өйткені өзі қызмет көрсететін 
аумақтағы әрбір адамның өміріне 
жауаптымын деген сезіммен өмір 
сүретін учаскелік инспектор қандай 
жағдайда болмасын, жанкештілік 
танытады.

Соның бір ғана мысалы, жуырда 
Алматы облысы Полиция департа-
ментіне қарасты Текелі қаласы По-
лиция бөлімінің учаскелік полиция 
инспекторы,  полиция капитаны 
Ербол Аманбаев өмір мен өлімнің 
беттескен сәтінде батылдық та-
нытып, адам өмірін ажалдан ара-
шалап қалды. Егер Ербол сол бір 

қысылтаяң сәтте ештемеге қарамай 
оттың ішіне қойып кетпегенде бір 
адамның емес, қанша адамның 
өмірі ажалдың аузында кетер еді? 
Ойлауға қорқынышты...

Сол күнгі оқиғаны еске түсірсек, 
Ерболдың ерлігіне бас имеске бол-
майды. Полиция капитаны Ербол 
Қожабекұлы қызмет атқаратын 
Рудничный ауылы кезінде қорға-
сын-мырышымен әйгілі болған Те-
келі қаласынан 70 шақырым жерде. 
Бар-жоғы мыңның үстінде тұрғыны 
бар шағын ауыл. Түннің бір уағын-
да «Көп пәтерлі үй өртеніп жатыр» 
деген суыт хабар санасын тіліп өт-
кенімен, дереу өрт сөндірушілерге 
хабар беріп үлгерді. Енді бір санау-
лы минуттарда өзі де от құшағына 
оранған пәтерге жетіп үлгерген еді. 

–Дереу сыртқы есікті бұзып жа-
тып менің басымда «Іште қанша 
адам бар екен, газ баллон жарылма-
са екен» деген ойлар ойнақ салды. 
Өйткені бұл үйлерде газ баллон-
дарының барын білетінмін. Ішке 
кірсем, түтінге тұншыққан үй иесі  
дәліз бен ас үйдің ортасында ес-түс-
сіз жатыр екен. Оны далаға шыға-
ра салып, оттың ортасына қайта 
кірдім. Себебі, от газ баллондарына 
жетсе, бітті дей беріңіз. Үйдің күлі 
көкке ұшар еді. Жанталасып екі 
газ баллонының шлангасын кесіп, 
далаға алып шықтым. Бүкіл денем-
мен баллондардың қызуын сезіп 
келе жатырмын, күйіп қалған қо-
лымды ауырсынуға да уақыт жоқ. 
Өзімнің ғана емес, қаншама адам-
ның өмірінің бір секундқа тәуелді 
екенін ойлағанда...  Іші толған ажал 
баллондарды көтеріп келе жатып 
мен не ойламады дейсіз?.. Бүкіл 
34 жылғы өмірім көз алдымнан 
киноның лентасы сияқты сырғып 
жатты. Анам мен бауырларымның, 

Ерасылым мен Мансұрымның бей-
нелері көлбең ете қалды, – дейді  
Ербол сол бір қысылтаяң кезең тура-
лы әңгімелей отырып.

Шынын айтқанда,  Ерболдың 
осындай көзсіз ерлігін тыңдап 
тұрып, сол оттың ортасында екі бал-
лонды көтеріп келе жатқан өзімді 
елестетіп көрдім.  Көрдім де, мына 
жарық дүниенің қадірін шын түсін-
гендей болдым. Құдай бетін аулақ 
етсін деп айтайын, осы сәтте менің 
көз алдыма сон-а-а-ау 1986 жылы 
Талдықорған қаласында жалынға 
айналып кеткен жас өмір, милиция 
сержанты Бауыржан Ақылбеков 
елестеп кетті. Ол да осылай адам 
өміріне араша түсем деп, өзі жанып 
кетіп еді...

– Полиция қызметінде осындай 
өмір мен өлім арасындағы сәттер 
жиі кездеседі. Қаншама қызмет-
керіміз өзгенің өмірін құтқарамын 
деп жүріп, өз өмірін құрбан етті?..  
Тек тәуелсіздік алған жылдан бері 
ғана Алматы облысы бойынша 30-
дан астам полиция қызметкері қыз-
мет бабында қаза тапты. Кейінгі жас 
мамандар, әріптестері олардың есім-
дерін ешқашан естен шығармайды. 

Бүгінгі күннің батыры, полиция 
капитаны Ербол Аманбаевтың ба-
тыл әрекеті де нағыз полиция қыз-
меткеріне тән қимыл. Оның шешуші 

сәтте дұрыс шешім қабылдауының 
нәтижесінде қаншама адам аман 
қалды?.. Бір қуаныштысы, Ербол-
дың ерлігі ескерусіз қалмай, Мемле-
кет басшысының Жарлығымен «Ер-
лігі үшін» медалімен марапатталды. 
Сонымен қатар облыстық Полиция 

департаментінің басшылығы та-
рапынан да марапатқа ие болды, 
– дейді Алматы облыстық Полиция 
департаменті бастығының орынба-
сары Ораз Жолдасов. 

Полиция капитаны Ербол Аман-
баевқа жоғары награда – «Ерлігі 
үшін» медалін елдегі пандемияға 
қарсы жарияланған карантин кезін-
де Текелі қаласының әкімі Бақтияр 
Өнербаев табыстады. 

– Ербол қызмет көрсететін Руд-
ничный ауылы аумақтық жағынан 
Текелі қаласына қарайды. Іргетасы 
сонау 1949 жылы қаланған елді ме-
кен 2013 жылға дейін кент статусын 
иеленген. 1953 жылдары тұрғындар 
саны бес мыңның үстінде болды. 

Аты айтып тұрғандай, Рудничный 
кен-барлау жұмыстарымен айналы-
сатын ірі ауыл болған. Ауылда қазір 
бұрынғы қорғасын-мырыш кен 
орындары жабылып қалды. Бірақ 
табиғи шунгит өндіруші «Көксу» 
тау-кен компаниясы» жауапкер-
шілігі шектеулі серіктестігі жұмыс 
істеп тұр. Ауыл тұрғындарының 
саны қазір мыңның үстінде. Елді 
мекеннің тыныштығы мен тұрғын-
дардың қауіпсіздігі күзетінде жүр-
ген тәртіп сақшыларының еңбегіне 
ел риза. Ал Рудничный ауылының 
учаскелік инспекторы Ербол Аман-
бавтың ерлігі полиция қызметкер-
лерінің жанкештілігін тағы бір рет 
дәлелдеді. Егер Ербол сол жолы 
осындай батыл қадамға бармаған-
да, Текелі қаласынан 70 шақырым 
жердегі ауылға өрт сөндіру қызметі 
жеткенше қаншама адам зардап 
шегер еді,– деді қала әкімі  Бақтияр  
Өнербаев өз сөзінде. 

Ербол Алматы облысының Көксу 
ауылында туып өсті. Әкесі Қожабек 
ақсақал мен анасы Мейрамгүл төрт 
баласының тәлімді тәрбиесін мақ-
сат еткен қарапайым ауыл адамда-
ры болды. Бір ауылға өзінің ор-
нықтылығымен, адамға деген мей-
ірімімен үлгі болған әкесі Қожабек 
те, анасы Мейрамгүл де өмір бойы 
колхоздың шаруасымен айналысты. 

– Әкем мен анам үнемі сырттың 
шаруасында жүретіндіктен, біз 
жастайымыздан үйдің шаруасын 
өзіміз істеп өстік. Мал қоралау,  
бау-бақшаны баптау сияқты жұмыс- 
тарды істеуде інім Ерназар екеумізге 
үнемі ағам Ермек басшылық жасай-

тын. Бала күнімізден біз үйдің қара 
жұмысымен шынықтық. Қолымыз 
шаруадан сәл босай қалса, турникке 
тартылып, бір-бірімізді жамбасқа 
салудан жалықпайтынбыз. Ата-ана-
мыз шаршап келгенде біздің үйдегі 
шаруаны тап-тұйнақтай етіп қойға-
нымызды көріп, ерекше бір рахатқа 
бөленуші еді. Марқұм әкемнің риза 
болғанда айтатын «Менің үш ұлым 
– үш асқар тауым, жалғыз қызым – 
жүрегімнің қызыл гүлі» дейтін сөзі 
әлі есімде. «Өліп бара жатсаң да 
өтірік айтпа, аштан өліп бара жат-
саң да, ешкімнің ала жібін аттама, 
досыңа адал бол, балаңа мейірімді 
бол» деген өсиет сөздер титтейіміз-
ден санамызға сіңген. Әкеміздің осы 

өсиеті бізді өмірдің сан соқпақты 
жолынан адастырмай, алып шықты 
десем болады. 

Балалық шағымыз еліміз енді 
тәуелсіздік алып, бір қиын күн-
дерді бастан кешкен уақытқа тап 
келді. Мен мектепке барған кезде 
баяғы молшылық заманға үйрен-
ген халықтың тарыққанын бала 
болсақ та, сезіндік. Не зат болса 
да, үнемдеуге көшкен анам үнемі 
«Алла, ұрпағымызды жоқшылық 
пен жаманшылықтан сақтай гөр» 
деп үнемі жалбарынып отыратын. 
Сол жылдары «Бәленшені қалада 
біреулер тонап кетіпті, бәленшенің 
қорасындағы малын ұрлап кетіпті» 
деген әңгімелер жиілеп кетті. Дәл 
қылмыстың өзіне куә болмасақ 
та, ауыл адамдарының ауызекі 
әңгімесі жақсы болмайтын. Одан 
«Рэкет дегендер шығыпты, сауда-
герлердің алдындағы затын көзін 
бақырайтып қойып, сыпырып ке-
теді екен» дегенді естігенде, біздің 
де көзіміз бақырайып кететін. Сол 
кезде менің жүрегіме ұялаған бір 
арман «Үлкейгенде милиция болып, 
жан бағу үшін жаймабазарларда 
тұрған ағалар мен тәтелердің зат-
тарын қайтарып беру, рэкеттерді 
ұстау» болды. Түсімде де сан рет 
рэкеттермен алысып-жұлысып, 
қашқанын құтқармай, қуып жүріп 
оянатынмын. 

Санама сіңіп қалған сол арман 
мені 2006 жылы ішкі істер органы-
на жетелеп келді. Әскерден кел-
ген соң, ойланбастан Текелі қала-
сындағы ішкі істер бөліміне келіп, 

өзімнің бала күнімдегі арманымды 
орындау үшін не істеу керектігін 
сұрағанымда, бөлімдегі кадр сала-
сының қызметкерлері мені Алматы 
қаласындағы бастапқы дайындық 
курсына жіберді. Келген соң Текелі 
қаласы ІІБ Уақытша ұстау изолято-
рына айдауыл-полицей етіп орна-
ластырды. Мен ішкі істер органына 
келген бірінші күннен бастап, өзіме 
тапсырылған жұмысқа жауапкер-
шілікпен қарауға тырыстым. Арада 
аз уақыт өткенде Текелі ІІБ Кезекші 
бөлімі бастығының көмекшісі бол-
дым. Ары қарайғы бүкіл жұмысым 
– учаскелік инспектор қызметі, – 
дейді Ербол еңбек жолы жайында 
әңгімелей отырып.  

Ерболдың қызмет жолы жазылған 
тізімді оқып отырып, оның 2012 
жылдан бері учаскелік инспектор 
болып келе жатқанына сүйсіндім. 
Неге десеңіз, өзімнің ұзақ жылғы 
журналистік өмірімде қаншама 
учаскелік инспекторлармен сұхбат-
тасып жүріп, анық көзім жеткені 
– учаскелік инспектордың іскерлігі 
дәл осы саладағы тәжірибесіне 
тікелей тәуелді.  Ерболдың да дәл 
осы лауазымда жинақтаған тәжіри-
бесі баршылық екен.  Негізгі мін-
деті қылмыстың алдын алу болса 
да, қандай қылмысты болмасын,  
учаскелік инспектордың көмегінсіз 
ашу қиын. Өзі қызмет көрсететін 
аумаққа келетін қонаққа дейін бей-
жай қарамайтын бір адам болса,  ол 
– учаскелік инспектор. «Ол кімнің 
үйіне келді, қайдан келді?» дейтін 
ашық қойылмайтын сұрақтарын 
іштей пысықтай жүреді. Өйткені по-
лиция қызметкері үшін «ұсақ-түй-
ек» нәрсе жоқ. Әрине, қазіргі қызмет 
көрсететін аймағы – ұрлықтан басқа 
ештеме тіркелмейтін тыныш аймақ. 
Облыс орталығынан алыстау елді 
мекеннің тұрғындары негізінен ел 
үдере қалаға көшкен кезде, осы бір 
тау баурайындағы табиғаты тамаша 
ауылды қимай қалып қойғандар. 
Аталған ауылда жыл басынан бері 
тіркелген қылмыс бес ұрлық екен. 
Бәрі ашылған қылмыстар. Бірақ 
тыныш ауыл екен деп учаскелік 
инспектор ешқашан тыныш жат-
пайды. Ауылдың әрбір адамы көз 
алдында, кімнің немен айналысып 
жүргенін пысықтап отырмаса, ел 
ішінде де есерлер бар. Сондықтан да 
Ербол қашан болмасын, ауылдаста-
ры арасында қылмыстың алдын 
алуға қатысты әңгімелер өткізіп, 
құқық бұзуға бейім немесе бұрын 
сотталып келгендерді «іш тарта» 
жүріп, «ұрлықтың түбі – қорлық» 
екенін айтудан жалықпайды. Олар 
да Ерболдың төбесі көрінсе жақсы 
бір әңгіме естігі келіп, үйірсектей 
кетеді. Өз саласының білікті мама-
ны, полиция капитаны Ербол Қожа-
бекұлы – бақытты жанұяның отаға-
сы. Мектепте қазақ тілі мен әде-
биетінен сабақ беретін жары Лау- 
ра екеуі екі ұл тәрбиелеп отырған 
жарасымды жұп.

Қазір біз полиция қызметкер-
лерінің беделін көтеру туралы жиі 
айтамыз. Бедел деген учаскелік по-
лиция инспекторы, полиция капи-
таны Ербол Аманбаев сияқты өз жұ-
мысына жауапты, өз мамандығына 
адал жігіттердің арқасында келеді.  

Айтпақшы, аман-есен жер басып 
жүргені Ерболдың арқасы екенін 
ұмытпайтын Роза тәтесі оны көрген 
сайын алғысын жаудырып жүреді. 
«Роза тәтені көргенде көз алдыма 
сол күнгі өрт келеді» дейді Ербол. 
Періштесі қағып ажалдан аман 
қалған жігіттердің бірі – Алматы 
облыстық ПД-ге қарасты Текелі ПБ 
учаскелік полиция инспекторы, 
«Ерлігі үшін» медалінің иесі Ербол 
Аманбаев.

Суреттерді түсірген автор

 Кімнің болса да қара басы тұрмақ, мүлкіне қауіп төне қалса жанұшырып іздейтіні – учаскелік 
инспектор. Көршіңмен жанжалдассаң да, ағайынмен талассаң да, тіптен үйден шығып кеткен туысың 
уақытында оралмай қалса да бірінші кезекте учаскелік инспектордың алдынан табыласың. Алдына келген 
абдыраған адамның да, ашуланған адамның да жан-дүниесін түсініп, сабырға шақырар жалғыз жұбатушы 
да, құтқарушы да– учаскелік инспектор. 

ЕрЖҮрЕК Ербол

– Дереу сыртқы есікті бұзып жатып менің басымда «Іште қанша адам бар екен, газ баллон 
жарылмаса екен» деген ойлар ойнақ салды. Өйткені бұл үйлерде газ баллондарының 
барын білетінмін. Ішке кірсем, түтінге тұншыққан үй иесі  дәліз бен ас үйдің ортасында 
ес-түссіз жатыр екен. Оны далаға шығара салып, оттың ортасына қайта кірдім. Себебі, 
от газ баллондарына жетсе, бітті дей беріңіз. Үйдің күлі көкке ұшар еді. Жанталасып екі 
газ баллонының шлангасын кесіп, далаға алып шықтым. Бүкіл денеммен баллондардың 
қызуын сезіп келе жатырмын, күйіп қалған қолымды ауырсынуға да уақыт жоқ. Өзімнің ғана 
емес, қаншама адамның өмірінің бір секундқа тәуелді екенін ойлағанда...  Іші толған ажал 
баллондарды көтеріп келе жатып мен не ойламады дейсіз?..

Серік ҮПИЕВ,
Алматы облысы
Алматы облысының аумағында 

үш ірі су айдыны бар, онда жазғы 
уақытта тұрғындар демалуға келеді. 
Бұл – Алакөл көлі, Балқаш көлі және 
Қапшағай су қоймасының жағалары. 
Осы және басқа да су айдындары суға 
шомылу маусымы кезеңінде ТЖД  
ерекше бақылауында.

Су – демалудан барынша рахат 
алуға және денсаулықты нығайтуға 
көмектесетін мейірімді дос және 
адамның одақтасы. Бірақ, сонымен 

қатар, ол жеңіл мінез-құлықты кешір-
мейді және жоғары қауіптің көзі бо-
луы мүмкін. Жеңіл мінез-құлықтың 
салдары ауыр болады.

2019 жылдың шомылу маусымы 
кезеңінде (маусым айынан тамыз 
айына дейін) облыстың су айдын-
дарында 31 адам қаза тапты, оның 
12-сі – бала.

Суға шомылу кезіндегі жазатайым 
оқиғалардың негізгі себебі – қауіпті 
бағаламау және ауыр жағдайдан 
шығуды білмеу. Қайғылы оқиғаға 
көбінесе мас болу, алыс қашықтыққа 

жүзу, дауылды ауа райында суға 
түсу, ағзаның салқындауы, бұлшық 
еттердің тартылуы, үрлемелі жүзу 
құралдарының жарылуы, балалар-
дың қараусыз қалуы, биіктіктен 
секіру сияқты себептер әкеледі. Су-
дағы қауіпсіздікті медициналық 
пункт пен құтқару құралдары бар 
арнайы жабдықталған жағажайда 
қамтамасыз ету оңай.

Қазіргі уақытта облыс бойынша 
алдағы суға шомылу маусымына дай-
ындық жүріп жатыр. Алматы облысы 
Төтенше жағдайлар департаменті 
жергілікті атқарушы органдармен 
бірлесіп, коммуналдық жағажайлар-
да су айдындарында қауіпсіздік ере-
желерін сақтау туралы ақпараты бар 
стендтер, бораларды орната отырып, 
жүзудің шекарасы белгіленуде.

Қапшағай су қоймасындағы қа-
уіпсіздік мәселесіне де үлкен көңіл 
бөлінеді. Қапшағай су қоймасында 
140-тан астам жеке және 7 қалалық 
жағажай бар. Өткен жылы шомылу 
маусымы кезінде Қапшағай су қой-
масының жағалауына 500 мыңнан 
астам демалушы келді.

ТЖД құтқарушылары Қапшағай су 
қоймасындағы жағажайлардың түбін 
тексеру және тазарту жұмыстарын 
жүргізуде, «Жағажайлардың түбін 
сүңгуірлік тексеру жүзу шекарасында 
жүзеге асырылады. Түбін тазарту көз-
бен қарау және түбін сезу тәсілімен 
жүргізіледі. Судан темір-бетон сы-
нықтарын, ағаш құрылымдарды, 

суға батқан шөлмектерді, балық 
аулайтын құралдарды, тастарды 
және басқа да қоқыстарды іздеу және 
көтеру жүргізілуде. Қазіргі уақытта 
Қапшағай қалалық жеті жағажайы-
ның барлығы тексерілді. Сонымен қа-
тар құтқарушылармен жағажайдың 
аумаы бойынша шектеу боралары 
орнатылуда.

Сондай-ақ ТЖД қызметкері жаға-
жайлардың дайындық жағдайымен 
танысты. Жергілікті атқарушы ор-
гандары құтқару бекеттерінің, ме-
дициналық көмек бекеттерінің және 
қоғамдық қауіпсіздік бекеттерінің 
жұмысын ұйымдастырды. Аса қауіпті 
учаскелерде қауіпсіздікті қамтама-
сыз ету үшін ТЖД құтқарушылары-
ның қатарынан мобильді бекеттер 
қойылады.

Осылайша, жыл сайын жүргізіліп 
жатқан жоғарыда көрсетілген жұмыс-
тардың арқасында 2019 жылы су ай-
дындарында адамдардың қаза болуы 
санының 2018 жылмен салыстырған-
да 39%-ға төмендеуіне қолжеткізілді.

2020 жылғы суға шомылу маусымы 
кезеңінде Алматы облысы Төтенше 
жағдайлар департаменті және Алма-
ты облысы полиция департаментінің 
облыстың табиғи және жасанды су ай-
дындарында адамдардың қаза болуы-
ның алдын алу бойынша бірлескен 
жоспары бойынша жұмыс жалғасуда.

Алматы облысы Төтенше жағдайлар 
департаментінің қызметкерлері де-
малыс және мереке күндері жергілікті 

атқарушы органдармен, жергілікті 
полиция қызметімен және авари-
ялық-құтқару жасағымен бірлескен 
рейдтер өткізеді.

Құрметті Алматы облысының 
тұрғындары мен қонақтары! Судағы 
қауіпсіздік ережелерін сақтауды 
сұраймыз! Атап айтсақ:

* ауа райының өзгеруін қадаға-
лау (қатты жел кезінде, сондай-ақ су 
температурасы 20 градустан төмен 
болғанда шомылуға болмайды);

• тек жабдықталған жағажайларда 
және ресми рұқсаты мен құтқару 
қызметі бар суға шомылуға арналған 
орындарда шомылыңыз;

* судың жағасында балаларды қара-
усыз қалдырмаңыз! 

* түнгі уақытта және мас күйде шо-
мылмаңыз;

* жүзе білмесеңіз, белдеуден жоғары 
суға кірмеңіз;

* суға шомылу кезінде бір-біріңізді 
жоғалтпаңыз;

* жағалаудан алысқа бораның және 
қоршау белгілерінен асып жүзбеңіз;

* жүзу үшін дөңгелектерді, үрлемелі 
матрастарды пайдаланбаңыз;

* жақын келе жатқан катерлерге, 
қайықтарға жүзбеңіз;

* қайықтан, көпірлерден және ай-
лақтардан суға секірмеңіз;

* Суық суға тым ұзақ уақыт түспеңіз, 
суық өтуі және шаршау болуы мүмкін; 

Қауіпсіздік шараларын сақтай оты-
рып, біз баға жетпес өмірімізді сақтай-
мыз.

Біз ескертеміз, сіз естен шығармаңыз!

Жаз жақындап келеді. Жаздың ыстық күнінде адамдар өзендер мен 
көлдерге шомылуға асығады. Салқын суда шомылу, ыстық құмның 
үстінде жату, көлдің немесе өзеннің жағасында серуендеу,  бұл – шын 
мәнінде үлкен рахат. Мұндай демалыс кезінде су  тек дос қана емес, 
оның үлкен қауіп төндіретінін әрдайым есте сақтау керек. Тіпті тыныш 
су айдыны, көзге көрінген қауіпсіздікке қарамастан, қауіп төндіреді.

Бауыржан БЕРІКҰЛЫ,
Нұр-Сұлтан қаласы
Қалай болғанда да, Алаш қайрат-

керлеріндей тік тұрып, нық сөй-
леу советтік қазақ қаламгерлердің 
бойынан табылмауы көп жайды 
аңғартса керек... Сәбиттей, Ғабит-
тей ақсақалдар тұрып, Ахтановтай 
алыптар бар, барлығы Есенберлин-
нің романын іске алғысыз қылған-
дай қалып танытып сөйлегендері 
тасқа түсті, баспадан шықты. Тарихи 
құжатқа айналды. Түсірген – клас-
сик Бекежан Тілегенов деген қазақ. 
Шығарған – «Ел-шежіре» қоғамдық 
қорының президенті – Дәулет Әшім-
хан. Бекежанның «Тұйық өмірдің 
құпиясы» (Екінші шығарылымы. 
Алматы, 2018 жыл) роман-толғауын-
да жазылған жайдың жаңғырығы 
санамызда әлі жаңғырып тұр. Мұны 
оқырман қауымға жеткізуді жөн 
санаймыз. Бұл – бәрібір айтылатын 
шындық. Сабақ түюіміз керек-ақ...

Кітаптағы бір ғана оқиға туралы 
айтпақшымыз. Ол – «Хан Кене» ро-
маны туралы сөз.

Жазушы С.Мұқанов салған беттен 
романды тіпті іске алғысыз қылып: 
«...Есенберлиннің кітаптары туралы 
айта кетейін. ... «Хан Кенені» орыс 
тілінде оқып шықтым. Әуезовтің 
пьесасымен үндес екен. Кітап бір-
шама жаман жазылмаған. Кенесары 
бүкілодақтық масштабта әшкере-
ленген адам. Ол туралы қаулы осы 
уақытқа дейін бар күшін әлі жойған 
жоқ. Осыдан кейін мұндай кітаптың 
қалай жарық көргеніне қайран қа-
ламын. Тарихта екі Кенесары болған 
жоқ, біреу-ақ болған. Ендеше, Қа-
зақстан Компартиясының Орталық 
Комитеті бұл кітаптың шығуына не-
ге рұқсат берді? Кенесарының іс-әре-

кеті Россияға жат, қарсы жүргізілді. 
Ал біздің Орталық Комитеттің қол-
дауымен осындай адам туралы кітап 
шығып отыр. Жұрт жабылып осы 
кітапты оқып жатыр. Біраз адамдар, 
студенттер ұлтшылдық ұрандар 
көтеріп жүр. Біз хандарды мақтауға 
неге жол беріп отырмыз? Әрине, 
ескіні жазуға мен қарсы емеспін, 
бірақ хандық құрылысты мадақта-

удың қаншалықты қажеті бар еді? 
Халықтардың арасын ашып, аразда-
стырған, тарих әшкерелеген осы бір 
өлікті қайта тірілтудің қаншалықты 
қажеті болды. Бұл кітап жастарға 
керісінше әсер етіп, ұлтшылдық 
сезімін өршіте түседі. Жазушының 
жалпы тарихқа көзқарасы дұрыс 
емес. Ал бұл жақсылыққа әкелмей-
ді, зиянын тигізеді» (126-бет), - деп 
«төрелік» айтқан екен.

Ал Мүсірепов не дейді? «Ілияс 
Есенберлиннің кітабы туралы әртүр-

лі пікір, талас туып туып жатыр. 
...Кітапта кемшілік жоқ емес, бар. 
Тарихи деректерді пайдаланудың 
айыбы жоқ. Әлі пісуі жетпеген шала 
материал нағыз шебер суретшінің 
қолына тисе, рухани дүниеге ай-
налары даусыз. Кітапта осы жағы 
жетіспей жатқан сияқты» (128-бет), 
- деп баға береді. 

Т.Ахтанов болса: «Тарихи шығар-
малар жөнінде әңгіме болып жатыр. 
Бірақ біз тарихи роман жөнінде 
сөз қозғасақ, әңгімені алдымен Әу-
езовтен бастамай, Есенберлиннен 
бастайтынымыз қалай?! Бұл дұрыс 
емес. Тарихи жанрдың негізін жасап, 
тамаша үлгісін көрсеткен Әуезов 
емес пе?! Біз ұлтшылдық сезімді 

орынсыз қоздыра бермеуіміз керек! 
Тарих төңірегінде арзан шу көтере 
берудің қажеті жоқ» (131-бет), - деп 
Есенберлинді әл-әзір мойындағысы 
келмейтіндей көзқарас танытады. 
Тіпті «ұлтшылдық сезімді қоздыра-
тын арзан шу» деп баға береді. Қай-
ран қаласың!

Енді осылайша қаламгерлеріміз 
қабақ түйген туынды туралы жеке 
көзқарасын қобалжымай, қорықпай 
айта білген Комитеттің өкілі Асан-
бай Асқаровтың сөзі осылардың 

бәрінен де биік тұрғанын мойында-
уымыз керек, ағайын!

Асылдың сынығы Асекең: «Бүгінгі 
жиында жеке шығармалар туралы 
әңгіме болған жоқ. Тек Есенбер-
линнің романы туралы ғана пікір 
айтылды. Тек тарихи тақырып тура-
лы ғана әңгіме қозғалды. Бірақ бұл 
мәселеге де байыппен қарауымыз 
керек. Жалпы, тарихты бейнелеуге 
қарсы болмауымыз керек! Тек кім 
қай тұрғыдан, қай бағыттан бейне-
лейді, мәселе осында. Жаңа бәрің 
Есенберлинге жабылып, сынап жа-
тырсыңдар. Оларың дұрыс емес!

Мен де кітапты оқып шықтым. 
Жекелеген кемшіліктері болуы мүм-
кін. Бірақ негізінен теріс, зиян кітап 
деп айта алмаймын! Романнан сон-
шалық үлкен қатені көріп тұрған 
жоқпын! Кітапта ұлтшылдық сарын 
бар дегенге де қосылмаймын. Бұл 
қате пікір. Мұндай айып тақсақ, өсіп 
келе жатқан жастарға қандай тәрбие 
береміз, қандай үлгі көрсетеміз?! 
Мұндай пікірді абайлап, байқап ай-
ту керек!» (134-бет) – деп нағыз әділ 
төрелік айтыпты, жарықтық!

Б.Тілегеновтің: «Ақсақал жазушы-
мыз Сәбит Мұқанов бастап барлығы 
Есенберлинге жабылып, романын 
жамандап, одан саяси қате, ұлтшыл-
дық белгісін іздеген кезде, творчест-
водан мүлдем аулақ, таза партиялық 
рухта тәрбиеленген функционер, 
коммунистік талаптан, партиялық 
бағадан басқаны мойындамайтын 
Асанбай Асқаровтың осы жолы Есен-
берлинге араша түскеніне таңым бар. 
Қайран қалдым. Тіпті осы жазушы-
ларға жақын деген, идеология сала-
сын басқарып жүрген Имашевтің өзі 
де, иделогия бөлімдерінің қызмет-
керлері де де осы романды құбыжық 
көріп, ұлтшылдық іздеп жүргенде, 
Асқаровтың араша түскеніне қалай 
қайран қалмассың?!» (135-бет) – де-
ген сөздерін оқып отырып, асқаралы 
Асқаровтың бас кеспек болса да, тіл 
кеспек жоқ деген принціпке жүгініп, 
ештеңеден де қаймықпай, қасқайып 
тұрып ойындағысын жазушылар-

дың жетесіне жеткізе айтқанына Сіз 
де риза боласыз, құрметті оқырман!

Есенберлинді елемек түгілі кем-
сіткісі келгендердің бұл әрекет-
терін не деуге болады?!. Авторға 
жүгінейік: «Тіпті белгілі жазушылар 
Есенберлиннің шығармалары осы 
кезде жұрт арасына кеңінен тарала 
бастағанын КЕШІРМЕЙ, оның твор-
чествосын кемсіту үшін әдебиеттегі 
ең бір жауапты, әрі қауіпті тақы-
рыпты – ТАРИХТЫ құрбандыққа 
шалды. Өткен өмірімізге, тарихтың 
бір елеулі, жауапты кезеңіне САЯСИ 
АЙЫП ТАҒЫП, теріс баға беріп, сол 
арқылы Есенберлинді мұқатқылары 
келеді. Есенберлинді кекетеміз деп, 
шыққан тегімізге – тарихқа тіл ти-
гізіп, Отан деген қасиетті ұғымға қол 
жұмсадық. Ай шіркін-ай, кейде осы 
адам сүйер қылығымыз жоқ-ау!.. Ал 
мұның өте қауіпті екенін, бүкіл та-
рихқа, халыққа зияны тиетінін сая-
сатшыл Асқаров сезген еді» (135-бет).

Иә, ендігі жерде Асқаровтың бұл 
көрегенділігі, ерен ерлігі көпке үлгі 
болып айтыла бермек.

Біздің батырларымызды айттыр-
май, оларды қарақшы етіп қана көр-
сету мақұл болған мұндай мұндар 
заманда, әрине, советтік цензураға 
да:

«Деп шатыпты біреулер «гуннен 
тудым»,

Жоқ, сірә мен қара құл, күңнен 
тудым!» -

деген «тарих» керек болғаны 
өтірік емес.

Ал ит пен мысықтай ырылдасқан 
қызғаныш деген пәлекет басқа емес, 
зиялы адамдардың, ақыл-ой алып-
тарының кеудесін басып отырып 
алса, оған не дерсіз?! Есенберлинді 
аттыра алмаса да, жоқ қыла алмаса 
да, түбіне жетіп тынды... Бәрі де өт-
ті, кетті. Заманға күйлеп шығарма 
жазған қаламгерлеріміздің кейбір 
шығармалары бүгінгі күні бәсте жоқ 
десе де болады. Есесіне Есенберлин-
нің туындысы  рухани дүниеміздің 
бір кетігін толтырған мәңгілік асыл 
қазынаға айналды!

Асанбай Асқаровтың ақиқаты
1971 жыл. 26-мамыр. Қазақстан жазушыларының жиналысы 

Орталық Комитетінің Бюросында емес, Орталық комитеттің екінші 
хатшысы В.Месяцтің басшылығымен Үкімет үйінің 4-қабатында 
өтті. В.Месяцтің кабинетінде өткен осынау жиналыста сөз сөйлеген 
қаламгерлеріміз дәл осы күнгі сөйленген сөздердің ертеңгі күні 
тарихқа айналарын сезді ме екен?!. Олар алдияр уақыттың бәріне де 
төреші екенін сезсе, бәлкім бұлай сөйлемеген болар ма еді. 


